
Always listen to your heart.  
You know!  
Its on your left!  
Thats why, its always right.  
 
Abdul Rehman Pirzado 

 تعارف
 عبدالرحمٰن پيرزادو

 پيشو: 
 ڊاڪٽر ـ پبلڪ ھيلٿ اسپيشلسٽ

 تعليم: 
  MBBSايم بي بي ايس، 

 DCHڊي سي ايڇ، 
 MSPHايم ايس پي ايڇ 

 ادبي صنفون: 
 شاعري، ڪھاڻي، ترجما، بلاگ

 ڄم:
 ۱۹۶۱فبروري  ۱۵ 

 ڄم جو ھنڌ: 
ڳوٺ حاجي لعل بخش شيخ لڳ ٻلھڙيجي، يونين 

 ڪائونسل مھين جو دڙو، لاڙڪاڻو. 
 قلمي پورھيو: 

 نظم
 ۔ سنڌوءَ ڪپ تي ۱

 ۔ وفا جا بندي ـ ترجما ۲
 ۔ ڌرتيءَ جي ڌوڙ ۳
 ـ اردو ی۔ انتظار ۴
 ۔ دل جا حال ۵
 ۔ ڀورائي  ۶
 ۔ ڪبوتري ۷
 ۔ کڙکٻيتو ۸
 ۔ چيڪلو ۹

 نثر

 واقفيت ۔ زندگيءَ سان ۱
 ۔ ساٽياڻيءَ جا سور ۲
 ۔ گامونءَ جي ڳولھا ۳
 ۔ ڳالھيون پيٽ ورن ۾ ۴
 ۔ اوتاڪ  ۵
 ۔ دلجاءِ ۶
 ۔ ڳالھہ مان ڳالھہ ۷
 ۔ ڳالھہ جو ڳجهہ ۸
 ۔ سوچ ۽ لوچ ۹

 ۔ اڌورو ڀنڻ ۱۰

 ۔ ھڪڙي ڳالھہ چوان ۱۱
 ۔ دل جون ڳالھيون ۱۲
 ۔ ڳالھين جون ڳالھيون ۱۳
 ۔ جھان جون ڳالھيون ۱۴
 جا ڏينھن ۔ وبا ۱۵
 ۔ خوراڪ ۽ صحت ۱۶
 ۔ ڪورونا ۾ ڪورونا ۱۷
 ۔ وچڙندڙ بيماريون  ۱۸
 ۔ ھاريءَ جو پٽ ۔ ڪھاڻيون ۱۹
 ۔ وبا جون ڳالھيون.  ۲۰

 ڪتابن جي لنڪ
https://www.facebook.com/groups/294

882815022204/?ref=share_group_link 

https://www.facebook.com/groups/512

807978809792/?ref=share 

https://books.sindhsalamat.com/author

/696 

https://el.sindhculture.gov.pk/other-pdf-

books 

www.scribd.com 

https://www.facebook.com/groups/294882815022204/?ref=share_group_link
https://www.facebook.com/groups/294882815022204/?ref=share_group_link
https://www.facebook.com/groups/512807978809792/?ref=share
https://www.facebook.com/groups/512807978809792/?ref=share
https://books.sindhsalamat.com/author/696
https://books.sindhsalamat.com/author/696
https://el.sindhculture.gov.pk/other-pdf-books
https://el.sindhculture.gov.pk/other-pdf-books
http://www.scribd.com/

 صحتمند گهريلو وھنوار
پنھنجي گهرن ۾ عورتن ۽ ٻارن جو جيڪڏھن 
خيال رکئون تہ بيمارين ۽ غذائي ڪميءَ جھڙن 
مسئلن کان بچي سگهجي ٿو. ڀلا جيڪڏھن سڀ 
ڪجهہ اسان جي ھٿن ۾ ڪونھي ماحول، فطرت، 
سياست سڀني جو ڪجهہ نہ ڪجهہ حصو آھي 

 تڏھن بہ کوڙ بھتري آڻي سگهجي ٿي. 

وئڻ، ھن عالمي وبا جي عالم ۾ گهرن ۾ ھٿ ڌ
 صاف سٿرو رھڻ جي روش اپنائڻ گهرجي. 

الھڙ، نوجوان ۽ ٻار پيدا ڪرڻ جي عمر جون 
عورتون فطري طور ھر مھيني ماھواريءَ جي 
عمل مان گذرنديون آھن. کين ان لاءِ ڪجهہ خاص 
ضرورتون ھونديون آھن، انھن شين جو بہ ھر 
 مھيني جي سودي سلف ۾ اضافو ڪرڻ گهرجي. 

ولت ھجڻ گهرجي. گهر ۾ ٽوائليٽ جي سھ
ضروري ڪونھي تہ مھانگا ٿانو يا فينسي ٽائيل 
ھجن. رڳو چئوديواري، ڪو تاڪ ـ در ـ پردو، 
صفائيءَ لاءِ پاڻي، ھٿن ڌوئڻ لاءِ صابڻ، پاڻيءَ جو 

مناسب نيڪال، ڪيترين ئي وچڙندڙ بيمارين 
 کان بچاءَ جو سبب ٻڻبو. 

ننڍڙن ٻارن جو ڪاڪوس بہ ڪو بي ضرر 
تلف ڪريون جيئن ڪو ٻار،  ڪونھي. اھو ايئن

 ٻڍو يا فرد ان مان متاثر نہ ٿئي. 

کليل جڳھن، ٻنين، واھن ۾ ھنگڻ واري عادت 
بدلائي مخصوص ٽوائليٽ استعمال ڪرڻ جي 

 يون.  ئعادت اپنا

عوام جي ملڪيتي صحت مرڪزن ۾ قائم اي  
پي آءِ سينٽر تان ھر ٻار کي ٻن سالن جي عمر 

کان  ۱۵جا ٽڪا ۽  تائين ٻارنھن بيمارين کان بچاءَ
سالن جي سڀني عورتن کي تشنج کان بچاءَ  ۴۹

جا ٽڪا لڳرايون. اھي سڀ ويڪسين بنا معاوضي 
 مھيا ڪيون وينديون آھن. 

پوليو، ارڙي، روبيلا يا ڪنھن ٻين بيماريءَ کان 
بچڻ لاءِ ھليل قومي اميونائيزيشن جي مھم ۾ 
ٻارن کي ٽڪا بہ ھڻايون، وٽامن اي بہ پياريون ۽ 

 ٽ جي ڪيڙن واري ٽڪي بہ کارايون.  پي

جي بنا ڪنھن معاوضي ميسر  ۱۹ڪووڊ ـ 
 ويڪسين لڳرايون. 

ڳورھاريءَ کي ھر اميدواريءَ دوران اٺ دفعا 
ويجهي صحت مرڪز مان تپاس ڪرايون. ويم 
ڪنھن ويجهي عوام جي ملڪيتي ويم گهر ۾ 

 ڪرائڻ جو بندوبست ڪريون. 

 ينن جينئين ڄاول ٻار کي پيدائش کان ڇھن مھ
اءْ جي ٿڃ پيارڻ جو معمر تائين صرف ۽ صرف 

خيال رکئون. ڇھين مھيني جي عمر کان ٻارن 
 کي گهر ۾ پچندڙ کاڌن تي ھيرايون. 

ياد رھي تہ بازر مان ورتل پڪل کاڌا صرف 
 مجبوريءَ جي حالت ۾ استعمال ڪرڻ گهرجن. 

 گهر ۾ رڳو آيوڊين مليل لوڻ استعمال ڪريون.  

چاءَ جو بندوبست ڪريون گهرن ۾ مڇرن کان ب
جنھن ۾ مڇرن ڀڄائڻ لاءِ دونھون، مھاريون 

 وغيرہ شامل آھن. 

گهر ۾ ڪو ڀاتي جيڪڏھن بيمار ٿئي تہ اجايو 
پاڻ ھرتو دوائون استعمال ڪرڻ يا پاڙي اوڙي 

مان دوائون پڇڻ بدران کيس ويجهي صحت 
مرڪز ۾ مستند معالج کي ڏيکاري علاج ڪرائڻ 

 گهرجي. 

ڪيل علاج مقدار، خوراڪون  معالج جو تجويز
۽ ڏينھن پورا ڪري ڏسيل ڏينھن تي واپس وڃي 
حال احوال ڏئي علاج مڪمل ڪجي جيئن پاڻ، 

 گهرڀاتي صحتمند رھن.

 ۱ـ  وبا جون ڳالھيون
جي بڇاءَ وارين مڙني ميسر  ۱۹ڪووڊ ـ 

سيڪڙو  ستربہ  efficacyويڪسين جي افاديت 
جي اڃا  efficiencyجي لڳ ڀڳ آھي. ڪارڪردگي 

سيڪڙو  ٽيھہخبر ڪونھي. جنھن جو مطلب 
جي بيماري  ۱۹اميونائيز ٿيل فردن ۾ ڪووڊ ـ 

ٿي سگهي ٿي يا ايئن چئجي تہ ھر اھو فرد جنھن 
ون حاصل ڪيون خوراڪويڪسين جون ٻہ عدد 

آھن، انجي بيمار ٿيڻ جي گنجائش، ٽيھہ سيڪڙو 
انڪري ويڪسين مڪمل ڪرڻ  موجود آھي.

يماريءَ جو سبب ٿي سگهي کانپوءِ لاپرواھي ب
 ٿي.

اسان کي اھو بہ ڌيان ۾ رکڻ گهرجي تہ جنھن 
معاشري ۾ اسان روزانو اٿئون ويھئون ٿا اتي 
ھڪ تہ ويڪسين لڳرائڻ جو رجحان گهٽ آھي، 
مٿئون وري اڪثريت ڪو احتياط بہ ڪونہ ٿي 

 ڪري.

ڀلي توھان ذاتي طور ويڪسين مڪمل ڪرائي 
   ان رکڻ گهرجي.ھجي پوءِ بہ ھيٺين ڳالھين جو ڌي

 ۔ وٿيرڪو رھڻ ۱

 ۔ ماسڪ جو صحيح استعمال ڪرڻ ۽ ۲

 ۔ صابڻ سان ھٿ ڌوئڻ.  ۳

ھتي اھو بہ ذھن ۾ رکڻ گهرجي تہ اھڙا فرد 
جيڪي ڪنھن بہ سبب ڪري مستقل دوائون 
استعمال ڪندا آھن. انھن جي مدافعت جي 
صلاحيت اڳ کان متاثر ھوندي آھي، جن ۾ 

صحتمند فرد ويڪسين جي ڪارڪردگي پڻ عام 
انھن کي پنھنجو جي نسبت ۾ گهٽ ھوندي آھي. 

 وڌيڪ خيال رکڻو پوندو. 

اسانکي اھو بہ نہ وسارڻ گهرجي تہ بالغ فردن کي 
ايڏي وڏي تعداد ۾ ۽ سڄي دنيا ۾ ھڪ ئي وقت 
اميونائيز ڪرڻ جو ھي انوکو واقعو آھي جنھن 

ت سڀئي ھر ڏينھن نيون یمان سائنسدانن سم
۽ ڪارڻ ڏسئون ۽ سکئون نيون ڳالھيون، سبب 

 ٿا. 

انھي سڄي صورتحال ۾ اسان کي ھڪ ذميوار 
سالن کان  ارڙھنفرد طور صحت کاتي طرفان 

وڏي ڄمار جي سڀني فردن، بشمول ڳورھارين 
عورتن ۽ ٿڃ پياريندڙ مائرن کي ويڪسين جي 

 سھولت مان لاڀ حاصل ڪرڻ گهرجي. 

 ۲وبا جون ڳالھيون ـ 
 آھي تہ: ھڪ معزز ڊاڪٽر دوست لکيو 
اڄ ان کي آيو، سنڌ ۾ پوليو ٽن مھينن لاء 

 ،ویسال ٿي ويا، پر ختم نہ ٿي سگھ ايڪٽيھہ
 افسوس۔ 

ڪورونا اڃا پنج سال ھلندو تہ ڇا پوء سنڌ جا 
 ندا ؟یا ویسال بند رک پنجئياسڪول 

سختي سان عمل  یت SOPان لاء گهرجي تہ 
 ویم کي تباھيءَ کان بچایو،تعلیڪرا

 منھنجو عرض: 
جيستائن گهٽين ۾ ھنگدا رھنداسين ۽ گٽرن جو 
پاڻي واھن، ڪئنالن ۽ درياھن ۾ وھائيندا 

 رھنداسين، پوليو تہ گڏ، گڏ ھوندو.
خبر ناھي اھو ٽن مھينن وارو مفروضو توھان 

 ڪٿان کڻي آيا آھيو.  
 ۱۹باقي رھيو ڪووڊ ـ 

 سائين!  

عالمي وبا ۾ ڪجهہ چوڻ شايد مناسب ڪونھي. 
 ڊاڪٽر آھيوتوھان تہ پاڻ 

جيڪڏھن توھانجي يا منھنجي گهر ڀاتيءَ کي 
آڪسيجن گهرجي ۽ ميسر نہ ھجي تہ توھانجو 

 ردعمل ڇا ھوندو؟
جيڪڏھن توھانجي يا منھنجي گهر ڀاتيءَ کي  

وينٽيليٽر جي سھولت گهرجي ۽ ميسر نہ ھجي 
 تہ توھانجو ردعمل ڇا ھوندو؟ 

تعليم جو بندوبست ٿيڻ گهرجي پر ٿورو انھن 
 ۸۰خانگي اسڪولن( جو سوچيو جيڪي ھٽن )

والن جي گهرن ۾ ڏھہ ڪلاس ۽ ٻاراڻو ڪلاس 
 بہ ھلائن ٿا؟

وبا کان بچڻ جون ترقيبون تہ مستند آھن پر 
جنھن سماج ۾ ھٿن ڌوئڻ جو پاڻي ميسر نہ ھجي، 
اڌواڌ آباديءَ کي ٽن ويلن جو آسرو نہ ھجي، اتي 

 لاڳو ٿينديون؟  SoPsڪورونا جون 
 نہ ڏسو تہ بھتر اڳندي خوابجاھڙا 

اسپتالن ۾ لاڳو ڪرائي ڏيکاريو  SoPsرڳو اھي 
 تڏھن بہ سوڀارا ٿينداسين. 

 ۳وبا جون ڳالھيون ـ 
جو اڌ ڪلاڪ جو ليڪچر تيار ڪري  مضمونھر 

وڊيو اپلوڊ ڪرائجي. ڪٿي ۽ ڪيئن جو فيصلو 
 اداري کي ڪرڻ گهرجي. 

 اھا شروعات يونيورسٽين مان ٿيڻ گهرجي. 

ڪول، پائلٽ اسڪول، اسڪولن ۾ پبلڪ اس
ريھينسو اسڪولن تي تعليم کاتي کي پڪام

 ذميواري رکڻ گهرجي. 

نوجوان سبجيڪٽ اسپيشلسٽ کي انھن ادارن 
ڏانھن ڊيپوٽ ڪيو وڃي. جيئن اسڪرپٽ لکڻ، 
ايڊٽ ڪري ريڪارڊ ڪرائڻ جي تربيت بہ ميسر 

 ٿئي. 

ٽيچرس ٽريننگ ڪاليجن، يونيورسٽين جي 
ايجيوڪيشن ڊپارٽمنٽ ۽ ماس ڪميونيڪيشن 

 ڊپارٽمنٽس کي بہ اڳتي اچڻ گهرجي. 

يونيورسٽين ۽ بورڊن وارو کاتو ان ڏس ۾ 
 اڳڀرائي ڪري.

ساڳي ريت ميڊيڪل ايجوڪيشن جي شعبي کي 
صحت سان لاڳاپيل ليڪچر تيار ڪرڻ ۾ استادن 

 جي مدد ڪرڻ گهرجي. 

 ن جاھر مضمو

 ليڪچر

 ٽيوٽوريل

 پريڪٽيڪل

 ڊمانسٽريشن ۽ 

 گهرو ڪم تي مشتمل وڊيو تيار ڪرڻ گهرجن.  

نوٽ: جيڪڏھن ڪو بہ ادارو اھو ڪم ڪرڻ 
 گهري تہ منھنجون مشروط خدمتون حاضر آھن. 

 مثال طور پنجاب، پاڪستان جو ڪارنامو

https://www.elearn.gov.pk/onlineAp

p/index.php 

 

 

https://www.elearn.gov.pk/onlineApp/index.php
https://www.elearn.gov.pk/onlineApp/index.php

 ۴ڳالھيون ـ وبا جون 

( وائرس جي ھڪ خاندان CoVڪورونا وائرس )
جو نالو آھي جيڪي انسانن ۾ ھلڪي زڪام 

 کان ويندي شديد بيماريءَ جو سبب بڻجن ٿا. 

جنھن وائرس ھيءَ عالمي وبا برپا  وائرسھن 
ڪئي آھي اھو ھڪ نئون ڪورونا وائرس 

(nCoV آھي جيڪو ان کان اڳ ڪڏھن بہ انسانن )
 ۾ ڪونہ ڏٺو ويو ھو.

وائرس جو اڀياس ڪندڙ بين الاقوامي ڪميٽيءَ 
The International Committee on Taxonomy of 

Viruses (ICTV)   ۲۰۲۰ھن نئين وائرس کي سن 
 ۲جي يارھين فبروريءَ تي  سارس ـ ڪوو ـ 

(SARS-CoV-2جو نالو ڏنو ۽ صحت جي )  عالمي
-COVID) ۱۹اداري ھن نئين بيماريءَ کي ڪووڊ  ـ

 ( جو نالو ڏنو. 19

وائرس جو اڀياس ڪندڙ بين الاقوامي ڪميٽي، 
اھي نالا انھن وائرس جي جينياتي ترتيب ۽ 
فطرت جي آڌار تي طئي ڪندي آھي، جنھن ۾ 

آوازن وغيرہ جو پڻ خيال رکيو ويندو آھي. ايئن 
ائرس جو تشخيصي وڪرڻ سان ان مخصوص 

طريقو، ويڪسين، علاج، بچاءْ وغيرہ ڳولھڻ ۽ 
تحقيق ڪرڻ ۾ سائنسدانن کي سھولت ٿيندي 

وائرس ھا نالا عمومي طور يوناني الفابيٽ آھي. 
تحت مرتب ٿيندا آھن جھڙوڪر الفا، بيٽا، گاما، 

 ڊيلٽا، اوميڪران وغيرہ

 ميوٽيشن

جينياتي مادي  جوڙجڪ، خول ۽ وائرس پنھنجي
جا جتن ڪندي جيڪي تبديليون پيدا  ۾ جيئڻ

چئبو آھي.  mutationڪندا آھن انھن کي 
ميوٽيشن مان مراد وائرس جي جينوم )جينيٽڪ 
ڪوڊ( ۾ ٿيل ھڪ تبديلي. ڪنھن بہ واائرس، ۾ 
ميوٽيشن ھڪ عام فطري عمل آھي پر ڪجهہ 
ميوٽيشن سندس وھنوار مٽائي کيس وڌيڪ 

 گهاتڪ يا خطرناڪ بڻائينديون آھن. 

 ئنتويري

مان مراد آھي ڪنھن وائرس جي  variantورريئنٽ 
نئين شڪل جنھن ۾ ھڪ يا ھڪ کان وڌيڪ 

 ميوٽيشن ٿيون ھجن. 

وائرس جي انھن بدليل شڪلين کي صحت جو 
عالمي ادارو وائرس جو اڀياس ڪندڙ بين 
الاقوامي ڪميٽيءَ جي صلاح سان درجابندي 

 ڪندو آھي. 

 ويريئنٽ جي  درجا بندي

 ن جو اڀياس جاري آھي۔ ويريئنٽ ج ۱
Variant being monitored 

وائرس جون اھي شڪليون جيڪي اڀياس ھيٺ 
 ھجن. 
  الفاAlpha (B.1.1.7 ) 
 بيٽاBeta (B.1.351)   
 گاما Gamma (P.1)  
 اپسيلان Epsilon (B.1.427 & B.1.429)  
 ايٽا Eta (B.1.525)  
 لوٽا Iota (B.1.526)  

 ڪاپا Kappa (B.1.617.1)  
 مؤ Mu (B.1.621, B.1.621.1)  
 زيٽا Zeta (P.2)  
 ۲  ۔ ويريئنٽ جن تي ڌيان رکڻو آھي ـ 

variant of intrest 

وائرس جون اھڙيون شڪليون جيڪي ڌيان طلب 
ھجن. ھن سري ھيٺ ڪورونا جو ڪو بہ ويريئنٽ 

 ڪونھي

 ۔ ڳڻتيءَ جوڳو ويريئٽ  ۳
Variant of Concern 

وائرس جون اھي شڪليون جيڪي ڳڻتي 
ڳيون ھجن. جن مان وڌيڪ ڦھلجڻ جو خطرو جو

ھجي. جيڪي شديد علامتن جو سبب بڻجن. جن 
 ۾ فوتگيءَ جو انديشو ھجي. 

 ھن سري ھيٺ ٻہ عدد شڪليون آھن. 

 ڊيلٽاDelta (B.1.617.2)  
 اوميڪرانOmicron (B.1.1.529)  

 ڦھلاءُ

بيمار فردن ۾ علامتون ھجن يا نہ ھجن ٻنھي 
جو سبب ٻڻبا آھن.  حالتن ۾ اھي وائرس، ڦھلائڻ

ان لاءِ، اھو ضروري آھي تہ علامتن وارا فرد پي 
سي آي ٽيسٽ ڪرائين ۽ انھن سان رابطي ۾ 
آيل فردن کي پڻ ساڳين تشخيص ڪرائڻ گهرجي 

 جيئن بيماريءَ جو ڦھلاءُ رڪجي سگهي. 

 

 علامتون

 بخار 
 کنگهہ 
 ساھہ ۾ تڪليف 
 بي سبب ٿڪ 
 ساھہ ۾ سوڙھہ 
 سنڌن جو سور 

 سيني جو سور 

انکان علاوہ بہ ڪجهہ علامتون آھن جن جي 
ڪري مريضن کي علاج لاءِ رجوع ڪرڻو پيو 
آھي. ھي علامتون وري پھرين کان گهٽ تعداد 

 ۾ ظاھر ٿيون آھن ـ

 سوچڻ يا ڌيان ڏيڻ ۾ ڏکيائي 
 مونجهارو 
 جسم ۾ سور 
 مٿي جو سور 
 واري جو بخار 
  .دل جو بي سبب تيز ڌڙڪڻ 

 پيچيدگيون

يندڙ پيچيدگيون ڪجهہ انتھائي تڪليف ڏ
جيڪي ڪي عام ڪونھن پر ھڪ اڌ مريض انھن 

 سببن ڪري بہ اسپتال ڀيڙا ٿيا آھن. اھي آھن: 

 دل جي مشڪن جي سوزش 
 ڦڦڙن جي سوزش 

 بڪين جي سوزش 
  وارن جو ڇڻڻ 
  چمڙيءَ جي تڪليف 
 چکڻ ۽ سنگڻڻ ۾ مشڪل 
  ننڊ نہ اچڻ 
 يادگيريءَ جا مسئلا 
 سوچڻ يا ڌيان ڏيڻ ۾ ڏکيائيون 
 مونجهہ 
 بيچيني 
 فوتگي 

 بچاءَ جا اپاءَ

 ويڪسين ڪرائڻ 
  کنگھ يا نڇ اچڻ جي وقت پنھنجي وات کي

 ڪنھن ڪپڙي سان ڍڪيو.  
  ھٿن کي چڱي طرح صابڻ سان ڌوئي، صاف

 ڪريو يا 'الڪوحل' جو محلول ھٿن تي مليو. 

  کنگھ، بخار يا ساھ جي تڪليف ڀانئيو تہ
ڪنھن مستند ڊاڪٽر سان جلدي مشورو 

 ڪريو. 
 ٻاھر ھڪ ٻئي کان ھڪ ٻانھہ جي  گھر کان

فوٽ وٿيرڪا  ۳وٿي رکو يا گھٽ ۾ گھٽ 
 رھو. 

  گھر کان ٻاھر جيڪڏھن ڪنھن دڪان، بئنڪ
يا مارڪيٽ وڃو تہ ڪپڙي جو 'ماسڪ' 

 استعمال ڪريو.

 فوتگي ۱۹ڪووڊ ـ 

بہ  ڪافوتگيءَ مان مراد آھي اھڙي  ۱۹ڪووڊ ـ 
فوتگي جنھن جو ڪو ٻيون سبب واضح نہ ھجي 
۽ فوتيءَ جو موت ڪنھن حادثي سبب نہ ٿيو 

 فوتگي ڪري ڳڻبو.  ۱۹ھجي تہ ان کي ڪووڊ ـ 

جي مريض جي چڱ ڀلائي  ۱۹ڪنھن بہ ڪووڊ ـ 
 ۽ موت وچـ۾ وٿي نہ ڳڻڻ گهرجي. 

 ۱۹وبا جي ڏينھن ۾ بنا سبب فوتگيون، ڪووڊ ـ 
 فوتگي ڳڻي ويندي. 

 ن ڳالھہڳالھہ ما
ھڪ پروفيسر دوست لکيو: ڪرونا جي آڙ ۾ سنڌ 
جو ھڪ پورو نسل جاھل رکي سنڌ خاص طور 

ڌڪيو پيو  نداھي غار واي دور ۾وٻھراڙين کي ا
 ڌڪڻ وارا دعوا بہ پنھنجائپ جي ڪن ٿا ۽. وڃي

 ۔انھي پنھنجائپ جي نعري ھيٺ ڀڀ ڀرين ٿا

 ...... يا حسين

ي ھڪ انجنيئر صاحب لکيو: جڏھن ارڙيءَ ج
ويڪسين، ھر ٻار کي اسڪول ۾ ٿي سگھي ٿي. 
پوليو جا ڦڙا ، ھر ٻار کي اسڪول ۾ پياري 
سگھجن ٿا. پوءِ ڪورونا جي ويڪسين اسڪول 

 ؟ نہجي اندر ڇو 

بجاءِ اسڪول بند ڪرڻ جي، منجھن وئڪسين 
جي مھم شروع ڪجي. باقي ھر ڪنھن کي 

ھر ڪو  تہمشڪل آھي  تہڇڏبو  منھہپنھنجي 
و جو ھر ماڻھوءَ سان الائي وئڪسين ڪرائي. ڇ

ڪيتريون مجبوريون لاحق آھن. انھن مان جان 
وئڪسين ڪرائيندو. اھڙو قدم کڻڻ  تہڇٽندس 

ھر ڪنھن کي  بہلاءِ سوچجي؛ جنھن ۾ وئڪسين 
 ٿئي. نہمتاثر  بہلڳي وڃي ۽ تعليم 

ھڪ ٻئين پروفيسر صاحب لکيو: سنڌ جي تعليم 
 جو پٽڻو پٽيندڙ واپاريو، منافعي خورو:

سڄي سنڌي قوم کي ڪورونا وسيلي مارڻ جي 
اوھان جيڪو ھٿ جهليو  پٺيان ڇو پيا آھيو؟

 بھتر آھي، اوھان بہ ڪٽنب سميت ڪو نہ بچندا.
نہ آھي تہ چئن ڏوڪڙن جي ڪري زندگين تان 
ھٿ نہ کڻو...ھڪ ٻئي جون فيس بوڪ پوسٽون 
پڙھي ڪورونا اسپيشلسٽ ٿي پيل ويچارن کي 

ہ اچي، پاڙي جي ڳوٺ اردو ۽ انگريزي پڙھڻ ڪا ن
۽ شھر ۾ حجم ۽ سيڌي واري سيٺ کانسواءِ 
کين ڪير گڏ ڪو نہ ويھاري، ڳالھيون اھڙيون 

 ڪندا، پوسٽ اھڙي لکندا...

رن ڪملڪ کان ٻاھر بہ ملڪ آھن، جيڪي وڃن 
يل آھن، جن سيڙپيا، جيڪي ڪورونا جي ڪري 

کي روزگار مھيا ڪندڙ ڪمپنيون بند ٿي ويون 

لڪن ۾ ھليل تعليمي آھن، جن جا ٻاھرين م
 سلسلا رڪجي ويا آھن، انھن کان بہ پڇو...

پاڻ ۽ پنھنجن کي بچايو نہ بچايو، ٻين جي پٺيان 
 ھٿ ڌوئي ڇو پيا آھيو؟

گهر جا ڪڪڙ، گهر ۾ رھي بہ، ٻاھر جو آواز ٻُڌن 
ٿا، ردعمل ظاھر ڪن ٿا. خطري وقت تہ باقاعدي 

اسان جا اڪثر ماڻھو،  ردعمل ظاھر ڪندا آھن.
کوھہ جي ڏيڏرن کان بہ ويل، اھڙا تہ اکين پور ۽ 
ڪنن کان وڏا آھن، جو ڪورونا جي حوالي سان، 

 ھن!ناڪنھن تي بہ اعتبار ڪرڻ لاءِ تيار 

اھو سڀ ڪجهہ تعليم نہ ھجڻ، درست تعليمي 
سرشتو نہ ھجڻ جو نتيجو آھي. جنھن ڪري دنيا 

 الميجي ھن ع جھان ۾ ڦھليل ڪورونا وائرس
صرف ھتان جا ۽ ھنن جھڙا ٻين چند  کيوبا 

حالت تہ اھا  ھن.ناملڪن جا ماڻھو مڃڻ لاءِ تيار 
آھي، ڄاڻ نہ ھجڻ باوجود، پاڻ کي ڄاڻو سمجهي، 
پنھنجا فيصلا مڙھڻ جي ڪوشش ڪندا رھن ٿا، 

 !ھنناٻئي کي ٻُڌڻ، پڙھڻ، سمجهڻ لاءِ تيار ئي 

ڇا ٿو ڪري سگهجي، سواءِ ان جي، تہ منٿ 
مھرباني ڪري، ماڻھن کي پاڻ جھڙو ٿيڻ  ڪجي،

ٿا ڪريو، تہ نتي مجبور نہ ڪريو، سھڪار 
ڪورونا کان بچڻ يا بچائڻ جي ڪوشش ڪندڙن 

تجويز ڪيل طريقن ، ڪرڻ ڏيو کي سندن ڪم
 عمل ڪرڻ ڏيو، رڪاوٽون نہ بڻجو.تي 

انجنيئر صاحب کي منھنجو عرض تہ ارڙيءَ جي 
جو ويڪسين اسڪول ۾ نہ ٿيندي آھي. ارڙيءَ 

مھينن جي عمر کانپوءِ ترت  نونپھريون ٽڪو 
مھينن جي عمر  پندرھنلڳندو آھي ۽ ٻيون ٽڪو 

۾ لڳندو آھي، خبر ناھي ان عمر ۾ ڪھڙا ٻار 
اسڪولن ۾ ھوندا آھن. باقي ڪٿي ارڙيءَ جي 

ڇھن مھينن کان وبا ڦھليل ھجي تہ ان علائقي ۾ 
جي سڀني ٻارن مر واري ع.سالن تائين  پندرھن

ٽڪو لڳائبو ارڙيءَ کان بچاءَ جو ي کي خاص ڪر
 آھي. 

پھرين پروفيسر صاحب کي سندس آخري سٽ 
جي مبارڪ ڏيندي عرض تہ سنڌ ڪو دنيا کان 
الڳ ٿلڳ غار ڪونھي. اھڙيون ڳالھيون ڪندي 

وبا جي ھن عالم . ڪڏھن چوڌاري اک بہ ڦيرايو
۾ اسڪول جنھن نموني سنڌ ۾ ھلندا آھن، اھي 

 . يکليل رکجن شايد ممڪن ڪونھ

جي  ۱۹ـ  ڪووڊاسان جي ملڪ ۾ ھڪ تہ 
ويڪسين اڃا ٻارن لاءِ ميسر ڪونھي. ان ڪري 
انھن کي بچائڻ جو واحد حل کين پيھہ کان پري 

 رکڻ آھي.  

ٻيون تہ اسڪولن مان ٻار جيڪا بيماري گهر کڻي 
ايندا، ان جون علامتون ٻارن ۾ تہ ظاھر بہ ڪونہ 

اھہ نجٿينديون باقي انھن منجهان گهر ۾ موجود پ
سالن کان وڏي ڄمار جا ڀاتي سڪل پنن وانگر 

)خانگي اسڪولن( کي تہ ھٽن ڇڻندا. تعليم جي 
رڳو منافعو گهرجي جيئن مانڊليءَ وارو گٽڪو، 
سوپاريون ٻيڙيون ھر ڪنھن کي پيو کپائي. 
معاشري تي ڪھڙو اثر ٿيندو ان جي کين ڪا 

 پرواھہ ڪونھي. 

 ٿيزندگي رھي تہ تعليم جي کوٽ جو پورائو 
 پوندو.

 ۱۹ٻاراڻي غربت ۽ ڪووڊ ـ 
 ـ جي وبا جتي ملڪن جي  ۱۹دنيا ۾ ھلندڙ ڪووڊ 

اج جي سممعيشتن جا راڱا لاھي رھي آھي، اتي 
ڏتڙيل طبقن خاص ڪري غريب  ٻارن لاءِ بہ ڪو 

 گهٽ مصيبت ڪونھي. 

ھڪ پاسي اسڪولن جي بندش، ٻئين پاسي ويران 
راندين جا ميدان ۽ ٽئين پاسي وري ٻاراڻي وھيءَ 

 ۾ غربت. 

ٻاراڻي غربت جيڪا دنيا ۾ ھڪ منجهيل سُٽُ 
آھي جنھن سبب ڪروڙين ٻار ڇت، تعليم، ڳڀي، 

خوراڪ جي گهٽتائي ۽ صحت جي سھولتن  کاڌ
غير ا جي طفيل انھن ۾ وبلاءِ محتاج آھن، ھن 

اضافو ٿي رھيو آھي. جنھن سبب غربت  ليمعمو
جي چيڪلي ۾ ڦاٿل خاندان، ٻار ۽ عورتون 
وڌيڪ متاثر تي رھيا آھن. ھن وبا جي ڪري 
انھن غربت جي ور چڙھيل ٻارن جي انگن اکرن 

لک جي واڌاري جو شڪ  ويھہڪروڙ  چوڏھن۾ 
 ڏيکاريو پيو وڃي. 

ياد رھي تہ يونيسيف مطابق وبا کان اڳ دنيا ۾ 
 ۱. ۲بت جي ور چڙھيل ٻارن جو تعداد انھن غر

 بلين آھي. 

دنيا ۾ موجود معاشي اڻبرابري ۽ سياسي 
ناانصافين جي ڪري غربت جي ور چڙھيل ٻارن 
جو انگ روزانو وڌي رھيو آھي. مٿئون وري 
اميونائيزيشن ۾ ٿيندڙ اڻبرابري ان کي واڌ ڏئي 

 رھي آھي.

 ۽ انساني سماج ۱۹ڪووڊ ـ 
 ڳالھہ ياد رکجو ـــمنھنجي ھيءَ 

ا اڳڪٿي پيو ڪنڪا ، مان ڪو نجومي ناھيان
ھڪ سائنسي حقيقت آھي، جيڪا توھان . ڪريان

، سمجهہ ۽ علمجي سامھون رکان پيو. منھنجي 
ادراڪ مطابق دنيا مان ڪورونا وائرس جي 

. خاتمي جو ڪوبہ امڪان ڪونھيمڪمل 
جو ڏنگ مڏو  ۱۹ويڪسين جي طفيل ڪووڊ ـ 

يءَ سان انسان ھري مري ويندا. ٿي ويندو. بيمار
بس پوءِ اھا بہ مليريا، ايڊز، ڪاري ڪامڻ ۽ ٽي 
بيءَ وانگر رڳو غريب غربي جي بيماري ٿي 

 ويندي. 
 Herd Immunityڪنھن دوست پڇيو تہ: انسانن کي 

 ' ڌڻ جو سھارو' ملندو. 
سائين، ھڪ تہ اسان انسان آھيون. سماجن ۾ 

يون تہ ڌڻ رھئون ٿا. ڌڻن ۾ ڪونھئون ھوندا. ٻ
ئي  ٿيندومورڳو  Herd Immunityجو سھارو 

جيڪو ، ڪونھي. اھو ھڪ مفروضو آھي
 . سائنسي طورڪڏھن ثابت ناھي ٿي سگهيو

 شڪلوائرس جي بدليل 
ڏٺو وڃي تہ شڪل مٽائڻ مڙني وائرس جي بنيادي 

 mutationخصلت آھي. جنھن عمل کي ميوٽيشن 
واري  نخصلتشڪل ۽ چئبو آھي ۽ ان بدليل 

چئبو  varientوائرس جي قسم کي وري ويريئنٽ 
 آھي. 

اھو عمل انوقت وڌيڪ تيز ٿيندو آھي جڏھن 
ويجهہ  وائرس جي پکيڙ وڌندي آھي ۽ ان کي واڌ

جو کليل ماحول ميسر ھوندو آھي. ڏٺو وڃي تہ 
اھو  اھو عمل وائرس پنھنجو وجود بڇائڻ لاءِ پڻ

 ڪندو آھي. عمل
ون گهڻو ڪري بي وائرس ۾ ٿيندڙ اھي تبديلي

ضرر ھونديون آھن پر ڪجهہ تبديليون وائرس 
جي اھڙي نئين قسم کي جنم ڏينديون آھن جنھن 
۾ وڌيڪ بيمار ڪرڻ يا اگرا نتيجا ظاھر ڪرڻ يا 
وري ٻئي خصوصيتون ھونديون آھن. ان سڄي 
عمل جو دارومدار سندس جسامت ۾ ٿيندڙ 

 تبديلين جي نوعيت تي رھندو آھي. 

جي برپا ڪيل  ۱۹ھن ڪووڊ ـ ھن وقت دنيا جن
عالمي وبا کي ڀوڳي رھي آھي، ان جو سبب 
بڻجندڙ ڪورونا وائرس جي خاندان جي ستين 

نالي واري وائرس بہ  ۲ڀاتيءَ سارس ـ ڪوو 
پنھنجي جسامت ۽ خصلتن ۾ ھزارين تبديليون 
ڪيون آھن جن مان ڪي ٽي يا چار ويريئنٽ اھڙا 

ي تہ نڪتا آھن جن جي ڪري اھو سوال اڀريو آھ
ٿوري عرصي ۾ تيار ڪيل مختلف ويڪسين 
ڪٿي ھن وبائي بيماريءَ کان بچاءَ مھيا ڪرڻ 

 واري پنھنجي افاديت تہ نہ وڃائي ويھنديون؟ 
خلاف جيتريون  ۱۹ڏٺو وڃي تہ ھن وقت ڪووڊ ـ 

بہ ويڪسين دنيا جي مختلف ملڪن ۾ 
اميونائيزيشن جي مقصد سان استعمال ھيٺ 

تياريءَ جي آخري آھن، اھي سڀئي اڃا پنھنجي 
مرحلي ۾ آھن ۽ جتي جتي استعمال ٿين پيون 
اتي انھن کي ھنگامي استعمال جو اجازتنامو 

 مليل آھي. 
ھن وقت تائين ميسر سائنسي ڄاڻ موجب اھي  

ويڪسين ٿوري گهڻي فرق سان وائرس جي 

بدليل شڪلين کان پڻ ڪجهہ نہ ڪجهہ بچاءُ مھيا 
م ي جسڪن ٿيون. ڇاڪاڻ تہ اھي ويڪسين انسان

جي بچاءَ واري سرشتي ۾ اھڙي تياري ڪرائين 
ائيز ٿيل فردن کي بيماريءَ جي اميونٿيون جيڪا 

اگرن نتيجن کان بچڻ ۾ مددگار ٿئي ٿي. انھي 
سبب وائرس ۾ ٿيندڙ تبديلين جي ڪري 

 ويڪسين بي اثر نٿي ٿئي. 
انھي وايومنڊل ۾ جيڪڏھن ڪابہ ويڪسين 

 وبدل ڪريگهٽ اثر ثابت ٿئي بہ ٿي تہ ان ۾ رد
انکي بھتر ڪرڻ جي گنجائش ۽ صلاحيت موجود 

 آھي. 
سڄي دنيا ۾ موجود تحقيقي ادارا، ويڪسين 
تيار ڪندڙ ادارا ۽ صحت جو عالمي ادارو، سڀئي 
ان ڏس ۾ چوڪس بہ آھن ۽ مسلسل انگ اکر بہ 
گڏ ڪري رھيا آھن جيئن ويڪسين جي مد ۾ 
 ٿيل ڪاميابين جو تسلسل جاري رکي سگهجي. 

جڏھن اھو سڀ ڪجهہ ٿي رھيو آھي  ھڪ پاسي
تہ ٻئين طرف وائرس جي ڦھلاءَ کي روڪڻ جا 
سڀ طريقا پڻ جاري رکڻا پوندا جيئن وائرس جي 

پکيڙ گهٽجي، ايئن ڪرڻ سان وائرس کي 
تبديليون ڪرڻ جي وٿي نہ ملندي ۽ ھن وقت 
 تائين تيار ڪيل ويڪسين پڻ فائديمند رھنديون.

اسان کي  وائرس ۾ متوقع تبديليو روڪڻ لاءِ
 بچاءَ جا سماجي طريقا جاري رکڻا پوندا جن ۾ 

 سماجي وٿي ڪرڻ. • 
 پيھہ کان پاسو ڪرڻ• 
 ماسڪ جو درست استعمال ڪرڻ• 
 صابڻ سان ھٿ ڌوئڻ شامل آھن. • 

ان سان گڏوگڏ ويڪسين جي تياري، ملڪن جي 
ويڪسين تائين رسائي ۽ اميوہائيزيشن تي پڻ 

 ڌيان ڏيڻو پوندو.
راءِ ۾ ھن وقت دنيا ۾ ميسر منھنجي ناقص  

سڀئي ويڪسين اسان جي ڀلي لاءِ آھن. سڀني جي 
 افاديت بہ سائنسي حساب سان بھتر آھي. 

انڪري ملڪ ۾ ميسر ويڪسين مان پنھنجي 
پنھنجي ملڪ جي حالتن پٽاندڙ لاڀ حاصل 

 ڪريون. 

سڀئي گڏجي دنيا ۾ ويڪسين جي سراسري 
equitable ون. دستيابيءَ لاءِ آواز بہ اٿاري 

ھن خطرہاڪ وبائي مرض مان ڇوٽڪارو صرف 
 اجتماعي طور منھن ڏيڻ سان ئي ممڪن آھي. 

اسان سڀ تڏھن محفوظ ٿينداسين جڏھن اسان 
مان ھرھڪ بنا ڪنھن رنگ، نسل، قوميت، 

 شھريت ۽ طبقاتي فرق جي محفوظ رھندو. 
We are all safe only if everyone is safe. 

 جي افاديتويڪسين  ۱۹ڪووڊ ـ 
جي عالمي وبا ۾ جتي دنيا اندر  ۱۹ھن ڪووڊ ـ 

نئين اسريل سوشل ميڊيا آگاھيءَ ۾ غير معمولي 
ڪردار ادا ڪيو آھي اتي وري ساڳي وسيلي غلط 

 خبرن ۽ مونجهارن کي پڻ عام ڪيو آھي. 

ڏٺو وڃي تہ ھڪ سال جي مختصر عرصي ۾ 
جي ھن وبائي مرض کان بچاءَ جون  ۱۹ڪووڊ ـ 

ڪسين ميسر ٿيون آھن، سائنس جي جيتريون وي
 تاريخ ۾ ان جو ڪوبہ مثال موجود ڪونھي. 

اڄڪلھہ جيڪو سوال ھر خاص و عام جي زبان 
 تي آھي اھو آھي مختلف ويسڪين جي 'افاديت'. 

ھاڻي سڀ کان پھريان اھو سمجهڻو پوندو تہ 
ويڪسين افاديت ڇا آھي ۽ اھا ويڪسين 

 ڪارڪردگيءَ کان ڪيئن مختلف آھي. 

ويڪسين ٺاھيندڙ اداري پاران  efficacyيت ـ افاد
ڄاڻايل افاديت يا تاثير جيڪا سائنسي تحقيق 
دوران مخصوص ماحول اندر ڏسي ۽ پرکي 

 سگهبي آھي. 

ويڪسين جڏھن عام  effectivenessڪارڪردگي ـ 
ل استعما پاران مختلف ماحولن ۾ حالتن ۾ فردن

ڪئي وئي جنھن کي اميونائيزيشن چئون ٿا تہ 
نپوءِ استعمال ڪندڙ فردن ۾ انھي ان کا

 ويڪسين جو تاثير، اثر يا افاديت ڪيتري بچي.

انھن حالتن ۾ اھو ڏسڻو آھي جنھن تي تحقيق 
جاري آھي تہ ھنن مختلف ويڪسين جي 

 ڪارڪردگي ڪٿي ٿي بيھي. 

ھتي ھڪ ٻين ڳالھہ بہ واضح ڪندو ھلان تہ 
افاديت پرکڻ جو ڪوبہ اھڙو ماپو يا معيار ميسر 

جنھن سان اسان مختلف ويڪسين کي ڪونھي 
ھڪٻئي سان ڀيٽي اھو فيصلو ڪري سگهئون تہ 

 ڪھڙي ويڪسين وڌيڪ موثر آھي. 

انھن سڀني سوالن کي سامھون رکي دنيا جي 
سائنسدانن اھو تجويز ڪيو تہ ڪابہ ويڪسين 

سيڪڙو  پنجاھہجنھن جي تحقيق دوران افاديت 
ظاھر ٿئي ٿي اھا عوامي سطح تي استعمال لاءِ 

 فائديمند رھندي. 

ڪن بہ ٻن مختلف ويڪسين جي ڀيٽ ڪرڻ 
مناسب ڪونھي ڇو تہ تحقيق جي مرحلي 
ڪلينڪل ٽرائل لاءِ ھر ھڪ مختلف طريقا 
استعمال ڪيا آھن جن جي ڀيٽ ڪرڻ ممڪن ئي 

 ڪونھي. 

مجموعي طور سڀ ويڪسين ٿوري گهڻي فرق 
جي بيماري، بيماريءَ جي اگرن  ۱۹سان ڪووڊ ـ 

پتال داخل ٿيڻ ۽ موت جي نتيجن جھڙوڪ اس
 شرح ۾ ڪميءَ جو سبب ڏٺيون ويون آھن. 

مثال طور جيڪڏھن اسان اھو چئون تہ 
آسٽرازينيڪا جي افاديت فائزر جي مقابلي ۾ 
گهٽ آھي تہ شايد ڀل ٿيندي ڇو تہ ڀلي فائزر جي 
ڪري بيماريءَ جو زور گهٽجندو ھجي پر 

 ھڪ سئوآسٽرازينيڪا جي ڪري موت جي شرح 
لڳ ڀڳ گهٽجڻ جون شاھديون  سيڪڙو جي
 مليون آھن. 

مون تہ پاڪستان ۾ ميسر سائنوفارم جي 
ويڪسين پاڻ بہ لڳرائي آھي ۽ خاندان ۾ موجود 

سڀني ڊاڪٽرن جن ۾ منھنجو پنھنجو اولاد بہ 
شامل آھي انھن کي بہ لڳرائڻ تي نہ رڳو راضي 

 ڪيو آھي پر، انھن سڀني لڳرائي بہ آھي.

ھن کي ڏيندم جن ساڳي صلاح انھن سڀني ماڻ
 1166 ملڪي ويسڪسينيشن ھاٽ لائين  کي

طرفان آڇ ٿي آھي.  ھر ڪنھن کي گهرجي تہ 
ملڪ جي اميونائيزيشن پروگرام طرفان آڇيل 
ويڪسين لڳرائين. انھيءَ ۾ اسان سڀني جي 

 انفرادي ۽ اجتماعي ڀلائي آھي. 

اھو سڀ سامھون رکندي، جيستائين ملڪ جي 
سيڪڙو کي  اسياڪثريتي آبادي ڪو لڳ ڀڳ 

ويڪسين ميسر ٿئي، اسان بحيثيت فرد ۽ سماج 
پنھنجي روز جي معمول ۾ ھيٺيون عادتون 
شامل ڪري رڳو پنھنجي نہ پر پوري سماج جي 
صحت بھتر ڪري ھن وبا کي روڪي سگهئون 

 ٿا 

۔ وٿي رکڻ سان جڻيو ھڪ شخص کان ٻئي  ۱
شخص تائين نہ پھچي سگهندو ۽ فطري طور 

 نٽٻئي کان ٻانھن جيٿري يا ڀسم ٿي ويندو. ھڪ 
 وٿي رکو. ن. جي فوٽ

۔ صابڻ سان ھٿ ڌوئڻ کي پنھنجو معمول  ۲
 بڻايون. ايئن ڪرڻ سان جڻيو  ڀسم ٿي ويندو. 

۔ ماسڪ پھرڻ سان اسان جڻيئي جو ڦھلاءْ  ۳
روڪي سگھئون ٿا. ماسڪ درست طريقي سان 

اڏيءَ يا نرڙ تي ماسڪ رکڻ مناسب کپھريو. 
 ڪونھي. 

وارين جڳھن تي وڃڻ کان پاسو ڪري ۔ پيھہ  ۴ 
 جڻيئي جو ڦھلاءْ روڪي سگهجي ٿو. 

۔ کنگهڻ ۽ ڇڪ اچڻ مھل احتياط ڪرڻ سان  ۵
پڻ جڻيئي جو ڦھلاءْ روڪي سگهجي ٿو. ٻنھي 
صورتن ۾ ڪو صاف ڪپڙو، ٽشو پيپر يا ٺونٺ 
جو استعمال ڪريو. ھٿن ۾ کنگهڻ يا ڇڪ ڏيڻ 

 جي عادت ختم ڪنداسين تہ فائدو رھندو.

 

  



 الھيونڳ جون وبا
 

 عبدالرحمٰن پيرزادو       45

 تعليم جا ھٽ ۽ وبا
ھن عالمي وبا ۾ سڀ کان پھرين ترجيح زندگي 
آھي ۽ ھجڻ گهرجي. ٻار جن ۾ ھن وچڙندڙ 
بيماريءَ جون علامتون ظاھر نٿيون ٿين، اھي 

سالن کان وڏي ڄمار جي  پنجاھہگهرن ۾ موجود 
موت جو سبب بڻجي بيماري ۽ گهرڀاتين لاءِ 

 سگهن ٿا. 

رن لاءِ گهرن ۾ موجود مزدوريءَ جي عمر وا
بيماريءَ جو سبب ۽ گهر جي چلهي جو موت ٿي 

 سگهن ٿا. 

اسان ماڻھن جو حافظو ڏاڍو ڪمزور آھي يا سوال 
ڪندڙ نوجوانن اھو ڪجهہ ڪونہ ڀوڳيو آھي 

 جيڪو اسان ڀوڳي چڪا آھيون. 

اھا ڪا ايڏي پراڻي ڳالھہ بہ ڪونھي سن ستر 
جو زمانو ھيو جنگ لڳي ھئي، مٿان ملڪ  ۱۹۷۰

۽ تعليم جو پورو ھڪ سال ضايع   ٽٽي ويو ھيو
ٿيو ھو. مان انھن ڏينھن ۾ ڇھين ڪلاس ۾ 
ھيس ۽ اسان جڏھن ستين ڪلاس ۾ آياسين تہ 

اسڪول صبح جو اٺين وڳي کان شام جو چئين 
وڳي تائين ھلائي ڀرپائي ڪئي وئي. خبر ناھي 
ڪاليجن ۽ يونيورسٽين ۾ ڪيئن ڀرپائي ٿي 

 ھئي. سنگت ان ڏس ۾ رھنمائي ڪندي. 

واري مارشل لا ڪيئن  ۱۹۷۹سن اڻاسيءَ  پر
وساريان جيڪا ھڪ ڏھاڪي جو عذاب ھيو ۽ 
اسان جا ميڊيڪل ڪاليج ۾ پورا ٽي سال ضايع 

 ۱۹۸۷۾ داخل ٿيا سي سن  ۱۹۸۰ٿيا. جيڪي سن 
ڊگري جيڪا سنڌ اھا ۾ گريجويٽ ٿيا. 

۾ جاري ڪئي ان  ۱۹۸۸يونيورسٽيءَ سن اٺاسيءَ 
جو   ۱۹۸۴ءَ سن چوراسي ءَتي لکيل آھي تہ ھي

۾ ورتو ويو،  ۱۹۸۷امتحان جيڪو سن ستاسيءَ 
 ان جي لاءِ جاري ڪئي وئي آھي. 

ھتي تہ پوري دنيا جي صحت جو سوال آھي. پر 
مطلب خانگي  شايد، انھن ڏينھن ۾ تعليم جا ھٽ

 اڃا ڪونہ کليا ھئا. تعليمي ادارا

 ببس - ويڪسين باوجود بيماري ٿيڻ
ن بچاءَ جي کا ۱۹ڏٺو ويو آھي تہ ڪووڊ ـ 

ويڪسين لڳرائڻ کانپوءِ بہ ڪجهہ فردن کي اھا 
بيماري متاثر ڪري ٿي. ان جا ڪھڙا سبب ٿي 

 سگهن ٿا. 

دنيا ھڪ سال کان بہ گهٽ عرصي ۾ ھن عالمي 
وبا جي سبب بڻجندڙ وائرس کان بچاءَ جون 
ڪيتريون ئي ويڪسين تيار ڪري ورتيون ۽ 
انھن مان ڪروڙين فرد لاڀ بہ حاصل ڪري رھيا 

 آھن. 

ڏٺو وڃي تہ اھڙي ڪا بہ ويڪسين ڪونھي جيڪا 
سئو سيڪڙو استعمال ڪندڙن کي محفوظ رکي 
سگهي يا مرض جي ڦھلاءَ کي بالڪل ختم ڪري 
سگهي. انھي امڪان کي رد نٿو ڪري سگهجي 
تہ ويڪسين مڪمل ٿيل فرد بہ متاثر ٿي سگهن 

 breakthroughٿا. ان عمل کي اڻ لکو انفيڪشن يا 
infection بو آھي. جنھن جو امڪان سدائين چئ

موجود رھندو آھي. اھا نہ تہ ڪا اڻٿيڻي آھي ۽ نہ 

وري ويڪسين جي ناڪامي. ان جا پنھنجا سبب 
۽ ڪارڻ ھوندا آھن. پر ٿلھي ليکي ويڪسين جي 
مدد سان بيماريءَ تي ضابطو آڻي سگهبو آھي. ان 

۽  efficacyلاءِ ڪنھن بہ ويڪسين جي افاديت 
کي ضرور سامھون  effectivenessڪارڪردگيءَ 
 رکڻ گهرجي. 

 ۱۹ھتي مان اھو بہ واضح ڪندو ھلان تہ ڪووڊ ـ 
وارين مڙني ويڪسين جي افاديت تہ معلوم آھي 
پر ڪارڪردگي اڃا تائين طئي ٿيل ڪونھي. ان 
ڏس ۾ تحقيق جاري آھي. اسان جيڪڏھن مروج 
ويڪسين جھڙوڪر ارڙيءَ جي ويڪسين تي 
نظر وجهئون تہ ان جي مدد سان ڪيترن ملڪن 

خاتمو بہ ٿي ويو آھي پر  مان تہ ارڙيءَ جو مڪمل
جن ملڪن ۾ ان جي استعمال کي انھي گهربل 
حد تي نہ پھچائي سگهيا آھيون، اتي ويڪسين 
ٿيل فردن ۾ بہ ٻيھر ارڙي ٿيڻ جون شاھديون 
مليون آھن. اھڙن ملڪن ۾ اسان جو ملڪ بہ 
شامل آھي جتي ھر سال ارڙي وبا جي شڪل ۾ 

 ظاھر ٿئي ٿي.  

ڪووڊ جي ويڪسين  اھو بہ ممڪن آھي تہ ھيءَ
واپرائن ٿا انھن فردن ۾ اڳ کان  فردجيڪا بالغ 

موجود مختلف بيماريون، انھن خلاف جڙيل 
مدافعتي نظام ۽ فرد جي ذاتي صحت بہ ڪو 
ڪردار ادا ڪندا ھجن، جنھن تي پڻ تحقيق جاري 
آھي. انڪري بجاءِ ڪو ڏھڪاءُ پيدا ڪرڻ جي ۽ 
ويڪسين مان آسرو لاھڻ جي بھتر موٽ جي اميد 

ال جاري رکڻ رکي اسان کي ويڪسين جو استعم
 گهرجي ۽ گڏوگڏ بڇاءَ جا ٻيا اپاءَ جھڙوڪر 

 ،ھٿن کي صابڻ سان ڌوئڻ 
 ،ھڪ ٻئي کان وٿيرڪو رھڻ 
 ،پيھہ کان پاسو ڪرڻ 
  ماسڪ جو استعمال ڪرڻ پڻ جاري رکڻ

 گهرجن. 

اسان کي اھو بہ ڌيان رھي تہ وائرس بہ پنھنجي 
بچاءَ لاءِ تيزيءَ سان شڪليون مٽائي رھيو آھي 

مثال پاڙيسري ملڪ ۾ 'ڊيلٽا'  جنھن جو تازو
وائرس جو ظاھر ٿيڻ آھي. ھي وائرس بنيادي 

 " وائرس طور سامھون آيو ھو. الفاطور ھڪ "

اھا وٿي جيڪا اسان ويڪسين نہ لڳرائي وائرس 
کي مھيا ڪري رھيا آھيون،  پڻ ھڪ خطرناڪ 
رجحان آھي. جنھن تي جيترو جلد نظرثاني 

 ڪنداسين اوتري وڌيڪ ڪاميابي ملندي.

اميد اھا ڪرڻ گهرجي تہ سائنسدان ۽ تحقيقڪار 
اسان کي ان اڻلکي انفيڪشن کان بچڻ جا طريقا 
ڳولھي ڏين جيئن ھن غير معمولي عالمي وبا تي 
ضابطو آڻي سگهجي. ان لاءِ ھر فرد کي پنھنجو 

 پنھنجو ڪردار مثبت نموني ادا ڪرڻو پوندو.

 ٻيلي ڏاھا ٿيو
ھن انوکي عالمي  انساني سماج جي تاريخ جي

وبا ۾ اسڪول بند ڪرڻ، بازارون بند ڪرڻ، 
سواريون بند ڪرڻ شايد زندگيون بچائڻ ۽ 

 سماجي ڀوڳنا گهٽائڻ جو واحد رستو آھي. 

سنڌ ۾ ھر ٻيون شخص بنا سوچڻ سمجهڻ جف 
ان تي ايئن ٿو چٿرون ڪري جھڙوڪر اھي ڪم 
رڳو سنڌ ۾ پيا ٿين يا وري ڪي رڳو پاڪستان 

 ۾. 

ن ڪڏھن چوڌاري اک ڦيرائي بہ ڏسبو يارو! ڪڏھ
آھي. جن حڪمت عملين کي سڄي دنيا جا 
سائنسدان سماج لاءِ بھتر سمجهن ٿا ۽ دنيا انھن 
کي پنھنجي روزمرہ جي وھنوار ۾ شامل پئي 
ڪري، انھن تي ايئن چٿرون ڪرڻ ڪو سٺو 

 سنئوڻ ڪونھي.

 وڻ  جُ 
ڪجهہ سنگت کي لڳي ٿو تہ ڪو نئون وائرس 

ڪووڊ ـ ميدان ۾ لٿو آھي پر ايئن ڪونھي. اھا 
 ھڪ وائرس جيجي عالمي وبا برپا ڪندڙ  ۱۹

 نئين شڪل آھي. 

نالي وارو ڪورونا وائرس  ۲سارس ـ ڪوو ـ 
جنھن ھيءَ عالمي وبا برپا ڪئي آھي، اھو جيئڻ 
جا جتن ڪندي تيزيءَ سان پنھنجون شڪليون 

مٽائي. شروعات ۾ اھو 'بيٽا' وائرس ھيو ۽ پيو 
ھاڻي ويڪسين اچڻ کانپوءِ جوڻ مٽائي 'ڊيلٽا' ٿي 

 ويو آھي.

 ـ اڳي کان وڌيڪ  ۲ڊيلٽا قسم وارو سارس  ـڪوو 
تڪڙو ۽ گهاتڪ پڻ آھي، مطلب ٿوري عرصي ۾ 
گهڻا، ماڻھو بيمار ڪري ٿو ۽ بيماريءَ جي شدت 

 بہ اڳئين بيٽا وائرس کان سرس ٿئي ٿي. 

 دي ويڪسين لڳرايو. جل 
 ھڪٻئي کان وٿيرڪا رھو 
 پيھہ ۾ نہ وڃو 

 ھروڀرو سفر نہ ڪريو 
 ھٿن کي صابڻ سان صاف ڪندا رھو 
 ماسڪ جو استعمال ڪريو 
  طبيعت خراب لڳي تہ پنھنجي معالج سان

 صلاح ڪريو. 
 سير سپاٽي کان پاسو ڪريو 
 ھوٽلن تي نہ ويھو 
  شھرن کان ڳوٺن ڏي سفر ڪرڻ کان پرھيز

 ڪريو
 سيدہ والدين ۽ مٽن مائٽن سان ملاقات عمر ر

 مھل ماسڪ جو استعمال ڪريو
 ٻارن کي ٽيوشن تي نہ موڪليو 

 ٻار بچايو ـ بزرگ بچايو
جن دوستن جو خيال آھي تہ اسڪول کلڻ سان 

اسڪولن ۾ ڦھلجندي، اھي شايد  ۱۹ڪووڊ ـ 
صحيح نہ پيا سوچين. ھيءَ بيماري اسڪولن ۾ 
نہ پر اسڪولن مان گهرن ۾ ڦھلبي ۽ انجو شڪار 
ٿيندا گهرن ۾ موجود اھي بزرگ جيڪي پنھنجي 
وڏي عمر سبب بازر جي پيھہ ۽ وائرس جي 

 بچيل آھن. خوفناڪين کان اڃا تائين 

وائرس جو جيڪو ڊيلٽا  ۲ڪووسارس ـ  وقتھن 
قسم ملڪ ۾ ڦھليل آھي، اھو انھن لاءِ تمام 

 خطرناڪ آھي.

اسان پنھنجي عجب سماجي روئيي سبب انھن 
بزرگن کي ويڪسين بہ ڪونھي لڳرائي جو 
ڪيترن جا تہ شناختي جارڊ بہ ٺھيل ڪونھن، 
خاص ڪري عورتن جا جن کي ملڪيتن مان 

ڻ لاءِ اسان انھن کي جيئري ڳڻڻ بند حصو نہ ڏي
ڪري ڇڏيو آھي. انھن بزرگ شھرين ۾ بيماري 
بہ شديد ٿيندي ۽ نتيجي طور اسپتالن جا انتھائي 

نگھداشت وارا وارڊ ڀرجڻ شروع ٿيندا جيڪي 
ھن وقت بہ ڪو خالي ڪونہ پيا آھن. آڪسيجن 
سلينڊرن جي گهرج ملڪ جي پيداواري صلاحيت 

ھہ کي ڀلي ڀت سمجهڻ  کان وڌي ويندي. ان ڳال
 جي ضرورت آھي. 

مسئلو ٻارن ۾ بيماري ڦھلجڻ جو ڪونھي. 
مسئلو ٻارن وسيلي بيماريءَ جو انھن فردن تائين 
پھچڻ آھي جيڪي ڪنھن سبب ڪري اڄ بہ 
 گهرن ۾ ان وچڙندڙ بيماريءَ کان محفوظ آھن. 

جيڪي دوست پڇن ٿا تہ بازارون، ٽرانسپورٽ، 
ارون کليل آھن تہ جلسا جلوس، عبادتگاھون، مز

 اسڪول ڇو نہ؟ 

انھن لاءِ عرض تہ گهرن ۾ عمر جي ڪري 
محسور اھي بزرگ شھري انھن مان ڪنھن بہ 
ھنڌ ڪونھن ويندا. انھن لاءِ بيماري ٻار اسڪولن 

 مان کڻي ايندا.

ڪجهہ نوجوان دوست جن کي انٽرنيٽ ۽ عالمي 
خابرو ادارن تائين رسائي آھي ۽ انھن اھي 

ن تہ ڪجهہ سرنديءَ وارا ملڪ خبرون پڙھيون آھ
سالن جي ٻارن کي فائزر يا ميڊونا  ۱۸کان  ۱۲

ويڪسين تجويز ڪن ٿا، انھن لاءِ  mRNAجون 
جي  WHOعرض تہ صحت جي عالمي اداري 

ماھرن جي راءِ بہ پڙھو ۽ ھنڊايو تہ جيستائين 
سالن کان  ۱۸سڄي دنيا ۾ طبقاتي فرق کانسواءِ  
هٽ ۾ گهٽ وڏي عمر جي  فردن جي ويڪسين گ

سيڪڙو تائين نٿي پھچي، ياد رھي تہ اھو  ۸۰
سڄي دنيا جي ملڪن لاءِ حدف آھي. تيستائين 
ٻارن کي ويڪسين ڪرڻ زيادتي ٿيندي ڇو تہ 

ي ڪري فرد جو بيمار ٿيڻ جي جويڪسين 
صورت ۾ شديد بيمار ٿيڻ جو انديشو تہ گهٽجي 
ٿو وڃي پر سماج ۾ ڦھلاءٌ روڪڻ جي ڪا بہ 

 ضمانت ڪونھي. 

ان صورتحال ۾ ٻار جيڪڏھن ويڪسين ٿيل بہ 
ي بزرگن لاءِ خطرو جھوندو تڏھن بہ بيماري گهر 

رھندي. ھاڻي جيڪڏھن ان سڄي سائنسي 
معلومات باوجود اسان اسڪول کولڻ تي ضد 

ٻڌيو بيٺا آھيون تہ ھيٺيان اپاءَ لازمي طور وٺڻا 
 پوندا. 

۔ اسڪول ۾ ٻار ھڪ ٻئي کان ھڪ ميٽر وٿيءَ  ۱
 رڻ گهرجنسان ويھا

۔ اسڪول ۾ ھر ٻار، استاد ۽ عملي کي ھروقت  ۲
 ماسڪ پھريل ھجي

۔ اسڪول ۾ صابڻ سان ھٿ ڌوئڻ جي سھولت  ۳
 موجود ھجي

 ۱۵فوٽ ويڪري ۽  ۱۲۔ اسڪول جي ھڪ  ۴
فوٽ ڊگهي ھوادار ڪلاس ۾ وڌ ۾ وڌ ويھہ ٻار 

 ھجن

۔ اسڪول ۾ ٻارن جي ترسڻ جو وقت وڌ ۾ وڌ  ۵
 ڪلاڪ ھجي.  ٽي

ڏينھن اسڪول  ٽيھفتي ۾ صرف  ۔ ھر ٻار ۶
 وڃي. 

دڙ عملي ڪناسڪول ۾ ھر استاد، ٻار، ڪم ۔  ۷
جي  توڻي گاڏين جي ڊرائيورن ۽ ڪلينرس

 . روزانو پي سي آر ٽيسٽ ڪرڻ گهرجي

چي، ان کي اي ٽيسٽ پازيٽو ج۔ جنھن ٻار  ۸
آئسوليشن جي سھولت مھيا ڪجي ۽ سڄي 
خاندان جي ٽيسٽ بہ ڪجي ۽ انھن کي 

 جي سھولت بہ مھيا ڪجي. ڪوارنٽائين 

جيڪڏھن اسان اھو بندوبست ڪري سگهئون ٿا 
 رج ڪونھي.حتہ اسڪول کولڻ ۾ ڪو 

 ھڪڙي ڳالھہ چوان
 وڃ! 

 صفا سائنس جي منھن ۾.... 

سنڌ جي ميڊيڪل ڪاليجن کي پنھنجي تعليم ۽ 
 تربيت تي ڌيان ڏيڻ گهرجي. 

سنڌ ھيلٿ ڪيئر ڪميشن کي گهرجي تہ 'ڊاڪٽر' 
سڏرائيندڙن جي تعليمي قابليت جي ڇنڊڇاڻ 
ڪري. ڪٿي اھي عطائي پاڻ کي سوشل ميڊيا 
تي ڊاڪٽر لکي عوام کي ھن عالمي وبا جي 
عالم ۾ گمراھہ تہ نہ پيا ڪن.  ڪميشن کي 
گهرجي تہ ڪو رپورٽنگ پورٽل جاري ڪري تہ 

ن موڪلي جيئن انھن صاحبن جون لکتون کي
ي ڇنڊڇاڻ ڪري جسگهجن ۽ پوءِ انھن لکتن 

جاري ڪرڻ لاءِ ڪو  پريڪٽس اھڙن فردن کان
 لکت ۾ امتحان وٺي. 

پاڪستان ميڊيڪل ڪميشن کي گهرجي تہ ڪو 
رپورٽنگ پورٽل جاري ڪري تہ جيئن انھن 
صاحبن جون لکتون کين موڪلي سگهجن ۽ پوءِ 



 الھيونڳ جون وبا
 

 عبدالرحمٰن پيرزادو       60

انھن لکتن جي ڇنڊڇاڻ ڪري اھڙن فردن کان 
لائسنس جاري ڪرڻ لاءِ اھڙو ساڳو امتحان وٺي 
جھڙو غيرملڪي سنديافتہ ڊاڪٽرن کان ورتو 

 ويندو آھي. 

ايسوسيئيشن، لڳي تہ پاڪستان ميڊيڪل 
مشڪري ٿي جو اھا تہ اڳي ئي مشڪرن سان 
سٿي پئي آھي پر جي ڪي سنجيدہ دوست آھن 
تہ ڪو بلو ڪن. پنھنجي ميمبرن لاءِ ڪو ضابطو 

 مرتب ڪن. 

پاڪستان پيڊياٽرڪ ايسوسيئيشن پنھنجي 
ميمبرن جيڪي لازمي طور صرف ٻارن جي 

 ۱۹بيمارين جا معالج ھوندا، انھن کي ڪووڊ ـ 
 ي ھن پبلڪ ھيلٿ جي الميئي تي ھروڀرو راءِج

 زني ڪرڻ کان تنظيمي طور روڪي. 

ساڳو ڪم سنڌ جي مڙني سرڪاري ۽ 
غيرسرڪاري اسپتالن، ادارن، ڪاليجن ۽ 
يونيورسٽين کي ڪرڻ گهرجي جيئن غير وابستہ 
صاحب ھروڀرو غلط خبرون نہ ڦھلائين. باقي 

رٽائر ڊاڪٽرن کي ڪير روڪيندو، اھا خبر 
 تہ ڪونھي. مونکي 

ھي بلاگ گذريل چوويھن ڪلاڪن ۾ مختلف 
فردن جيڪي پاڻ کي ڊاڪٽر چون ٿا جي بالڪل 
غيرسائنسي ۽ لغو پوسٽن ۽ راين پڙھڻ کانپوءِ 

 مجبوريءَ جي عالم ۾ لکيو آھي.

  جاڙي وبا

يورپ ۽ آمريڪا ۾ تہ چون ٿا موسمي زڪام 
seasonal flue  ھن سال سياري ۾  ۱۹۽ ڪوووڊ ـ

 برپا ڪري سگهن ٿا.  Twindemic وبسجاڙي 

انھي ايڪويھين صديءَ جي جاڙي وبا جا جيڪي 
ھاڃا ٿيندا اھي تہ پنھنجو مٽ پاڻ ھوندا. جنھن 
کان بچاءَ لاءِ ويڪسين ڪرائڻ تي زور ڏنو پيو 

 وڃي جيئن حياتيون بچائي سگهجن. 

الاجي ڇو ھن سرمائيداريءَ جي سانوڻ جا انڌا 
ڌخوراڪ جي اسان جھڙن سماجن ۾ غربت ۽ کا

اڻاٺ کي جاڙي وبا ڇو نٿا سمجهن. جنھن جي 
عذاب ۾ ھتان جي اڌ کان بہ وڌيڪ آبادي ڏھاڪن 
کان مبتلا آھي. ھتي اھو بہ واضح ڪندو ھلان تہ 
انھن ٻنھي ھاڃن کي ڪنھن بہ ريت ھڪٻئي سان 

 ڀيٽي ڪو نتيجو ڪڍڻ اٻھرائي ٿيندي. 

منھنجو عرض رکڻ جو مطلب صرف اھو آھي تہ 
واري جاڙي وبا  ۱۹زڪام ۽ ڪووڊ ـ  اھا موسمي

پھرين جاڙي  پھرين نہ پر ٻين جاڙي وبا ٿيندي.

وبا جو مڪمل علاج موجود ھوندي بہ اسان ان 
کان غافل آھيون تہ ٻين جي ڪھڙي تياري 
ڪنداسين. جڏھن دنيا ويڪسين اڻبرابري، 
ويڪسين قومپرستي، ويڪسين سياست ۽ 
 ويڪسين ذخيرہ اندوزيءَ جھڙين بيمارين ۾

 مبتلا پئي ڏسجي. 

ھڪڙي پاسي امير ملڪن جي اسي سيڪڙو 
کان بچاءَ لاءِ ويڪسين  ۱۹آباديءَ کي ڪووڊ ـ 

لڳي چڪي آھي ۽ اھي پنھنجي شھرين کي ٽيون 
ڊوز پيا لڳائين تہ ٻئين پاسي غريب ملڪن جي 
رڳو ٻہ سيڪڙو آبادي ساڳي ويڪسين جي 

 سھولت حاصل ڪري سگهي آھي.

 جي ھيئن ڪجي
وبا جي ڏينھن ۾ اوچتو پاڻ يا ڪنھن پياري جي 
بيمار ٿيڻ جي صورت ۾ ڪجهہ ڳالھيون جن جي 

 اڳواٽ تياري ڪري سگهجي ٿي. 
 علاج لاءِ:  .1

 ڊاڪٽر جو فون نمبر 
 سرڪاري  ويجهي عوام جي ملڪيتي

 اسپتال جو فون نمبر
 سروس ايمبولنس  يا ڪنھن ٻين ايڌي

 جو فون نمبر
 مدد لاءِ:  .2

 داڙيءَ جو فون نمبرگهرڀاتي، دوست 
 دوا درمل:  .3

 پيراسٽامول جون گوريون 
 ماسڪ 
 ھٿن ڌوئڻ لاءِ صابڻ 
 سينيٽائيزر 
 پاڻي گڏ کڻڻ لاءِ ڪا بوتل 
 موسم آھر ھڪ اڌ ڪپڙن جو جوڙو 

وٿيرڪي رھڻ جو گهر ڀاتين کان الڳ ٿلڳ،  .4
 بندوبست

ءَ سواري اسپتال وڃڻ لاءِ مشڪل گهڙيءَ ۾ .5
 جو بندوبست

لاءِ ڪنھن مٽ، مائٽ يا ٻارن جي سارسنڀال  .6
 جو بندوبستدوست 

ٽپي جو ٿانءْ گهربل ھنڌ، ٽپڙ، سفر لاءِ  .7
 بندوبست

سفر لاءِ ڪجهہ روڪ رقم پاسيري ڪري  .8
 رکجي. 

ھيٺين ڳالھين جو ھر وقت ڌيان رکڻ  .9
 گهرجي.  

  ،ھڪ ٻئي کان وٿيرڪو رھڻ 
  .پيھہ کان پاسو ڪرڻ 
  ماسڪ جو صحيح استعمال ڪرڻ 
 ينيٽائيزر صابڻ سان ھٿ ڌوئڻ يا س

 استعمال ڪرڻ.

 وميڪرانا
جي عالمي وبا برپا ڪندڙ ڪورونا  ۱۹ڪووڊ ـ 

' جي نئين ۲خاندان جي ستين ڀاتي 'سارس ڪوو  ـ
جيڪا ڏکڻ آفريڪا ۾ سڃاتي  B. 1.1.529شڪل 

وئي. ھن شڪل جي وائرس کي صحت جي 
نالو ڏنو  omicron عالمي اداري طرفان 'اوميڪران'

ويو آھي. اھو خدشو ظاھر ڪيو ويو آھي تہ 
ٿي وائرس جي ھيءَ شڪل وڌيڪ خطرناڪ 

 . سگهي ٿي
ن وپنھنجياد رھي تہ وائرس جيئڻ جا جتن ڪندي 

شڪليون ۽ خاصيتون تبديل ڪندو آھي جنھن 
ٽڪ ميو ٽيشن چئبو آھي. انھي عمل جينيکي 

جو سبب ويڪسين اڻ برابري، ھروڀرو جون 
سين نہ لڳرائڻ ويڪال ڪرڻ، دوائون استعم

 ڄاڻايو ويو آھي. 
عالمي وبا ۾ ھوندي ھن نئين بدليل صورتحال 
۾ برطانيا ۽ يورپ، ڏکڻ آفريڪي ملڪن تي 

 سفري پابنديون لاڳو ڪيون آھن. 

دنيا جي موجود صورتحال ۾ وائرس جو اھو 
قسم ڪنھن ھڪڙي ملڪ يا کنڊ تائين محدود 
 رھي، اھو ممڪن ڪونھي. انڪري ويڪسين
لڳرائڻ ۽ زندگيءَ جي معمول ۾ احتياط ڪرڻ 

اوميڪران تي صحافتي جي سخت ضرورت آھي.
تجزين کي سائنس نہ سمجهڻ گهرجي. شايد ٿورو 

 انتظار ڪرڻو پوندو. 
 varient ofڳڻتي جوڳي شڪل ھن وقت صرف 

concern  جو مقام اٿس. وڌيڪ اڳتي ڇا ٿو بيھي
صحت جي عالمي اداري طرفان ايندڙ پڌرنامي 

 انتظار ڪرڻ گهرجي. جو

 ھڪ راءِ
منھنجي ناقص راءِ ۾ ايڪويھين صديءَ ۾ ڪو 
بہ سماج صرف ٻن بنيادن تي اڏي سگهجي ٿو يا 
 ايئن چئجي تہ ڪا بہ معيشت ساڳاھي سگهي ٿي.  

 ۔ مارڪسزم ۱

 ۔ رد  مارڪسزم ۲

باقي ڪو بہ سماج طبقاتي وڇوٽيون ختم نٿو 
جي عالمي وبا تہ  ۱۹ڪري سگهي.ڪووڊ ـ 

لا بخشي  منھنجي ان مفروضي کي عجيب ج 
آھي. جنھن جو تازو مظھر اومنيڪران جو اعلان 
۽ سرمائيداراڻين نام نھاد جمھوريتن ۽ معيشتن 

 جو ڏکڻ آفريڪي ملڪن ڏانھن روئيو آھي. 

ان پيدا ڪيل معاشي سڄي دنيا ھن عالمي وبا پار
بحرانن کي رد  مارڪسزم جي بنيادن تي منھن 
ڏنو آھي. اھو صحت جون سھولتون وقتي 
قوميائڻ ھجن، بنا معاوضي ڪووڊ جي ٽيسٽ 
ھجي، ڪووڊ خلاف ويڪسين جي تياري ھجي، 
ڪووڊ خلاف ويڪسين مھيا ڪرڻ ھجي،  

رياست پاران ماڻھن جي گهرن جو ڀاڙو ڏيڻ 
ر معاشي سھائتا ھجي يا ھجي، ٻارن جي تعداد آھ

 گهٽ ۾ گهٽ بنيادي آمدنيءَ جو بحث ھجي.

جن ملڪن ۾ پاپولسٽ، بنياد پرست، مشڪرا 
ھائبرڊ نظامن تحت ٿاڦيل آھن، اتي اڌ کان وڌيڪ 

اڳيان ملڪن جا مقامي پيداواري سگهہ رڳو 
قرض لاھڻ تي خرچ پئي ٿئي. ٿورو تصور ڪريو 
 تہ گهر جي آمدنيءَ جو اڌو اڌ جيڪڏھن قرض
لاھڻ تي خرچ ٿيندو تہ گهر ڪيئن ھلندو. ظاھر آ 

 پوءِ قرضيءَ جي ڪھڙي مرضي ھلندي. قرض تي.
ٻار ڪيئن پڙھائيندو، صحت جون سھولتون 
ڪٿان اينديون، ويلي جو بندوبست ڪيئن ٿيندو. 
قرضي رڳو ھَٿَ وڌائيندو مطلب گهڻا ٻار ڄڻيندو.  
انھي آسري تہ گهڻا ھٿ ھوندا تہ آمدني وڌندي 

ھڪ خام خيالي آھي. ايئن رڳو ڀاتي وڌندا. جيڪا 
مٿئون جھالت وڌندي، بيماري وڌندي، بک 

 وڌندي، غربت وڌندي. بس، اکين جو ڍؤ. 

نوٽ: اختلاف جو حق استعمال ڪندي پنھنجي 
 راءِ رکڻ جي عام دعوت.

 اشتراڪي وائرس
ع جي مارچ مھيني جي يارھين تاريخ ۲۰۲۰سن 

رس جي تي صحت جي عالمي اداري ڪورونا وائ
جي برپا ڪيل  ۲ستين ڀاتيءَ سارس ـ ڪوو ـ 

جي وبا کي عالمي وبا قرار ڏنو. انھي  ۱۹ڪووڊ  ـ
 ۶۳۱نسبت سان اڄ انھي عالمي وبا جي عمر آھي 

ڏينھن. انھن ڇھہ سئو ايڪٽيھن ڏينھن ۾ دنيا 
اندر ڇويھہ ڪروڙ ٻاويھہ لک فرد بيمار ٿيا آھن 
 جن مان ٻاونجاھہ لک اجل جو شڪار ٿيا آھن.
پاڪستان ۾ انھي عرصي دوران ٻارھن لک، 

اجل جو  ۲۸۷۱۸اسي ھزار فرد بيمار ٿيا جن مان 
شڪار ٿيا جن مان سنڌ ۾ بيمارن جو تعداد چار 

 ٿيون آھن.  ۷۶۲۱لک پنجھتر ھزار ۽ فوتگيون 
سڄي دنيا ۾ اٺ بلين فردن يعني چوونجاھہ 

آباديءَ کي ويڪسين مھيا ٿي آھي  %۵۴سيڪڙو 
ن جي شھرين جي حصي ڇھہ جن مان غريب ملڪ

ويڪسين آئي  %۵۰۲سيڪڙو جي کان بہ گهث 
 %۹۸آھي. سڀ کان جهجهي اٺانوي سيڪڙو 

گڏيل عرب امارتن جي شھرين ۽ گهٽ ۾ گهٽ ٻہ 

نائجيريا جي شھرين کي ميسر ٿي  %۲سيڪڙو 
ويڪسين جي سھولت حاصل  آھي. ڏٺو وڃي تہ
اٺيتياليھہ سيڪڙو شھري امير  ڪرڻ وارن مان

آھن جن کي ويڪسين ملي سگهي ملڪن جا 
ي ج آھي. پاڪستان ۾ اھو تناسب ڇٽيھہ سيڪڙو

ٻن لڳ ڀڳ آھي، جن مان ٻاويھہ سيڪڙو جي 
 آھي.  خوراڪن واري ويڪسين مڪمل ٿيل

صحت جي عالمي اداري طرفان ڏسيل دڳ مطابق 
ع تائين سراسري طور ھر رڪن ۲۰۲۱ڊسمبر 

ع ۲۰۲۲۽ جون سن  %۴۰ملڪ ۾ چاليھہ سيڪڙو 
آباديءَ کي  %۷۰جيڪڏھن ستر سيڪڙو تائين 

ويڪسين ميسر ٿئي تہ دنيا ھن عالمي وبا جي 
. اھو حدف سگهي ٿيڪيفيت مان ٻاھر نڪري 

سٺ سالن کان وڏي ڄمار ۽ اڳ کان ڪنھن 
بيماريءَ ۾ مبتلا فردن لاءِ تجويز ڪيو ويو آھي. 

 صورتحال ان جي بالڪل ابتڙ آھي. 
جنھن  عجب نظارو ھن عالمي وبا برپا ڪيو آھي

اندر جيڪا دنيا جي درگت بڻي آھي، ان جو حل 
صرف اشتراڪيت آھي مطلب ملڪن جي امير يا 

غريب مالي حيثيت کان مبرا جيڪڏھن ويڪسين 
معاشي حيثيت ۽ برابريءَ کان ھٽي سراسري 
بنيادن تي سڀني ملڪن کي ميسر ڪئي وڃي تہ 
دنيا لاءِ ھيءَ عالمي وبا جهاڳي تڙ پئجڻ ممڪن 

 آھي. 
ن جي تياريءَ تان سرمائيدار جي مالڪي ويڪسي

(patent ختم ڪري اسرندڙ ملڪن کي اھا )
سائنسي ڄاڻ مھيا ڪئي وڃي جيئن ھو گهٽ 
لاڳت سان سندي ملڪ ۾ ويڪسين تيار ڪري 

 يجسگهن. ھن وقت چند سرمائيدارن يا ڪمپنين 
 ھڪ ھٽي آھي. 

ڪڏھن ڪڏھن ھي وائرس پنھنجي مزاج ۾ 
آھي جنھن مونکي اشتراڪي نظر ايندو 

سرمائيداري معيشتن جي وڪالت ۽ قيادت ڪندڙ 
ملڪن کان بہ اھڙا فيصلا ڪرايا آھن جن جو بنياد 
اشتراڪي آھي جھڙوڪر صحت جون سھولتون 
وقتي طور ئي سھي قومي ملڪيت ۾ وٺڻ، ھر 
شھريءَ کي بنا معاوضي ڪووڊ جي ٽيسٽ مھيا 
ڪرڻ، ڪووڊ خلاف ويڪسين جي تياري، ھر 

لاف بنا معاوضي ويڪسين شھريءَ کي ڪووڊ خ
مھيا ڪرڻ ،  رياست پاران ماڻھن جي گهرن جو 
ڀاڙو ڀرڻ جو بندوبست ڪرڻ، ٻارن جي تعداد آھر 
خاندانن جي معاشي سھائتا ڪرڻ يا گهٽ ۾ گهٽ 
بنيادي آمدنيءَ جو بحث ھجي سڀني جو بڻياد 

 . اشتراڪي آھي

 ـ اوميڪران ۲سارس ـ ڪوو ـ 
ڪورونا وائرس  صحت جي عالمي اداري طرفان

جي نئين  ۲جي ستين ڀاتيءَ سارس ـ ڪوو ـ 
نومبر سن  ۲۸شڪل اوميڪران جي باري ۾ 

 ع تي جاري ڪيل صورتحال. ۲۰۲۱

صحت جي عالمي اداري طرفان قائم ڪيل 
ٽيڪنيڪل ايڊوائزري گروپ پاران صلاح 

نومبر سن  ۲۶مشوري ۽ شاھدين جي بنياد تي 
 رفانع تي ڏکڻ آفريڪا جي سائنسدانن ط۲۰۲۱

جي نئين شڪل کي  ۲سڃاتل سارس ـ ڪوو ـ 
ڳڻتي جوڳو قرار ڏيندي، کيس اوميڪران جو 

 نالو ڏنو ويو ھو. 

اوميڪران ۾ جيڪي تبديليون يا ميوٽيشنس 
ڏٺيون ويون جن جي بنياد تي سندس ڦھلاءَ،  
پيچيدگين، ويڪسين ۽ تشخيص متعلق سوال 
اڀريا آھن. انھن کي بڻياد بڻائي سڄي دنيا ۾ ان 

ئين شڪل بابت عجب عجب جون تعويلون اچڻ ن
شروع ٿي ويون ۽ يورپ، اسرائيل، آمريڪا، 



 الھيونڳ جون وبا
 

 عبدالرحمٰن پيرزادو       75

جپان سميت ڪيترن ملڪن ڏکڻ آفريڪي ملڪن 
لاءِ پنھنجا دروازا بند ڪري ڇڏيا. ان سڄي 
صورتحال کي سامھون رکندي صحت جي عالمي 
اداري ھر اٿندڙ سوال تي موقف جاري ڪيو 

 معلوماتجنھن جو بنياد صرف ميسر سائنسي 
 آھي.

 ۔ اوميڪران متعلق ميسر معلومات:  ۱

تي  ۱۹ڏکڻ آفريڪا سميت دنيا اندر ڪووڊ ـ 
تحقيق ڪندڙ سائنسدان وائرس جي ھن نئين 

 شڪل تي تحقيق ڪري رھيا آھن. 

 :  transmissibiltyڦھلاءُ جي صلاحيت 

اڄ سوڌو اھڙي ڪا بہ ثابتي ڪونھي تہ وائرس 
جو ھي قسم سندس پھرين قسمن کان وڌيڪ 
ڦھلجندو يا نہ.  جيتوڻيڪ ھن قسم مان بيمار 
ٿيندڙن جو تعداد ڏکڻ آفريڪا ۾ وڌيو آھي پر ان 
کي ڦھلاءَ جي ثابتي نٿو چئي سگهجي. ان ڏس 
۾ تحقيق جاري آھي، ڪنھن بہ اڳڪٿيءَ کان 

ق جي نتيجن جو انتظار بھتر رھندو تہ تحقي
 ڪجي. 

ٿلھي ليکي وائرس جي ھن شڪل لاءِ ايئن نٿو 
ڇئي سگهجي تہ ڪو اڳين شڪلين کان وڌيڪ 

 ڦھلجي ٿي. 

 : severity of diseseبيماريءَ جي شدت 

ان ڏس ۾ بہ اڃا ڪا اڳڀرائي ڪونہ ٿي آھي جو 
چئي سگهجي تہ ھي قسم سندس پھرين قسمن 

 ب بڻبو يا نہ.کان وڌيڪ شديد بيماريءَ جو سب

ٿلھي ليکي وائرس جي ھن شڪل لاءِ ايئن نٿو 
ڇئي سگهجي تہ ڪو اڳين شڪلين کان وڌيڪ 

 پيچيدگيون پيدا ڪري ٿي. 

 ۔ ٻيھر بيمار ٿيڻ جو خطرو ۲

وائرس جي ھن قسم مان اھي فرد جن کي اڳ 
جي بيماري ٿي چڪي آھي، انھن جو  ۱۹ڪووڊ ـ 

 ٻيھر بيمار ٿيڻ جو خطرو وڌيو آھي. 

 effectivenessويڪسين جي ڪارڪردگي  ميسر
of available vaccines : 

ھن قسم جي ڪري ويڪسين جي علامتن جي 
شدت گهٽائڻ ۽ موت جي امڪان گهٽ ڪرڻ 

ويڪسين  واري صلاحيت متاثر نہ ٿي آھي.
تعمال جاري رکڻ اسبالڪل موثر آھن ۽ انھن جو 

 گهرجي.  وڌيڪ تحقيق جاري آھي.

رڪرگي ميسر تشخيصي طريقن جي ڪا
effectiveness of current tests: 

۽   ٽيسٽ جي ڪارڪردگي PCRميسر پي سي آر 
صلاحيت متاثر نہ ٿي آھي. ساڳين صورتحال 

ٽيسٽ جي آھي. صلاحيت متاثر نہ  rapidتڪڙي 
 ٿي آھي. وڌيڪ تحقيق جاري آھي.

 ۔ ملڪن لاءِ تجويزون ۳

ملڪن کي گهرجي تہ وائرس ۽ وبا جي مجموعي 
 نظرداريءَ کي بھتر بنائين ۽ 

  .اوميڪران شڪل تي خاص نظر رکن 

  جينياتي ترتيب جانچڻ جي صلاحيت بھتر
 ڪن. 

 پاءَ تجويز ڪيلا عوامي سطح تي بچاءَ جا
 جاري رکن. 

  نئين شڪل اوميڪران متعلق معلومات
 صحت جي عالمي اداري سان ونڊين. 

  ي آباديءَ لاءِ ويڪسين جو ملجملڪ جي
 بندوبست ڪن. 

 ۔ فردن لاءِ تجويزون ۴

  ،گهر کان ٻاھرھڪ ٻئي کان وٿيرڪا رھو 
  .پيھہ کان پاسو ڪريو 
  ماسڪ جو صحيح استعمال ڪريو 
   صابڻ سان ھٿ ڌوئي صاف ڪريو يا وري

 سينيٽائيزر استعمال ڪريو. 

 حوالو: 

https://www.who.int/news/item/28-

11-2021-update-on-omicron 

https://www.who.int/news/item/28-11-2021-update-on-omicron
https://www.who.int/news/item/28-11-2021-update-on-omicron

 عالمي وبا ۽ ميسر ويڪسين
جي ھن جاري عالمي وبا ۾ ان  ۱۹ڪووڊ ـ 

بيماريءَ کان بچڻ لاءِ جيتريون ويڪسين ايجاد 
جي تاريخ ۾ اھڙو ڪم ڪيون ويون آھن، سائنس 
 ڪڏھن بہ ڪونھي ٿيو. 

ھڪ سال اڳ جنھن بيماريءَ جي ڪا ويڪسين 
ڪونہ ھئي، اڄ ان جون ايتريون ويڪسين ميسر 
تہ آھن پر ورھاست، خريد ڪرڻ جي قوت، 
ويڪسين قوم پرستي، ويڪسين ذخيرہ اندوزي 
۽ سراسري دستيابيءَ جي مسئلن ۽ اڻبرابريءَ 

ڦاٽ کي وڌيڪ  وري ھن دنيا ۾ موجود طبقاتي
 پڌرو ڪيو آھي. 

( ۹ويڪسين جي پھرين کيپ ۾ ڪي نو )
ويڪسين دنيا ۾ ايجاد ۽ استعمال ٿيون جن مان 

( ۽ ڪيوبا جي Sputnik Vروس جي اسپوتنڪ وي )
( soberana( ۽ سوبرانا )abdalaٻن ويڪسين ابدالا )

کي ڇڏي باقي ڇھن ويڪسين کي صحت جي 

جو نہ عالمي اداري طرفان ھنگامي استعمال 
 صرف اجازتنامو مليو.  

صحت جي عالمي اداري طرفان اجازتنامو نہ ملڻ 
ملڪ  ۳۵ڏٺو وڃي تہ روس سميت ڪي  ڀاوجود

استعمال ڪن ٿا.  ڪيوبا ۾ تيار اسپوتنڪ وي 
ڪيل ويڪسين ڪيوبا، ويٽنام ۽ وينزويلا ۾ 

اھو ھڪ ڊگهو بحث آھي تہ . آھناستعمال ھيٺ 
سياسي ۽ معاشي مفادن تحت سائنس ڪيئن 

 استعمال ٿئي پئي. 

کي صحت جي عالمي اداري  جن ويڪسين اھي
طرفان ھنگامي استعمال جو اجازتنامو مليواھي 
ڪوويڪس بندوبست تحت ڳنھي مختلف ملڪن 
کي پھچائڻ جو ڪم بہ گڏيل قومن جي سھڪار 

ي صحت سان جاري آھي. جن ڇھن ويڪسين ک
جي عالمي اداري ھنگامي استعمال جا اجازتنامہ 

 جاري ڪيا، اھي آھن: 

mRNA ويڪسين 

 ۔ فائزر ـ بايواين ٽيڪ   ۱

 ۔ ماڊرنا  ۲

 وائرل ويڪٽر ويڪسين

 ۔ آسٽريزينيڪا  ۳
 ۔ جانسن جانسن  ۴

 بي اثر ڪيل وائرس ويڪسين

 ۔ سائنوفارم  ۵
 ۔ سائنوويڪ  ۶

انھن ويڪسين سان گڏوگڏ وڌيڪ ويڪسين پڻ 
تياريءَ جي مختلف مرحلن ۾ آھن جن مان خاص 
 ڪري ٻن قسمن جون ويڪسين قابل  ذڪر آھن. 

( ويڪسين protein base۔ پروٽين تي آڌاريل ) ۱
جيڪي ريفريجيٽر جي گهرج بنا ھڪ ھنڌان ٻئي 

( cold chainھنڌ پھچائي سگهبيو ۽ ٿڌو سلسلو )
جهنجهٽ کان ڇوٽڪارو ملندو ۽ برقرار رکڻ جي 

 ويڪسين جي چر پر آسان ٿي پوندي۔

 needle less۔  بنا سئيءَ واريون ويڪسين ) ۲
vaccines جيئن پوليو جا ڦڙا ھوندا آھن، اھڙي )

ريت بنا سئيءَ واري ويڪسين جيڪا وري 
گهربل انساني وسيلن تان بار گهٽائيندي ۽ خاص 
صحت ڪارڪن بدران ھرھڪ صحت ڪارڪن ۽ 

ضاڪار ويڪسين جي عمل ۾ ھٿ ونڊائي ر
 سسگهندا. 

۔  ٽيون ويڪسين جو تياري ھيٺ قسم آھي  ۳
''پاڻ استعمال ڪرڻ واري آر اين اي ويڪسين'' 

(self-amplifying (saRNA) RNA vaccines َھيء )
ويڪسين وري استعمال ڪرڻ وارو بنا ڪنھن 
صحت ڪارڪن يا رضاڪار جي مدد جي پاڻ 

 ري سگهندو. بذات  خود استعمال ڪ

ان کان علاوہ نڪ ۾ ڦونھارو ۽ باريڪ ننڍڙين 
سين جي طريقي واريون ويڪسين پڻ تياريءَ 

 ھيٺ آھن. 

سائنس جي انھن مھربانين سان ھوند اسان ھن 
عالمي وبا کي جهاڳي نڪرئون جنھن دنيا جي 
سماجي، معاشي ۽ سياسي منظرنامي کي تہ تبديل 

هٽ متڀيد گ ڪيو آھي پر پوءِ بہ دنيا مان طبقاتي
 ڪرڻ ۾ ڪو ڪردار ادا نہ ڪري سگهي آھي. 

 حوالو: 
https://www.gavi.org/vaccineswork/

how-next-generation-covid-19-

vaccines-could-help-end-pandemic 

 اوميڪران ۽ انديشا
جي نئين ڳڻتي  ۲اوميڪران، سارس ـ ڪوو ـ 

ع جي ۲۰۲۱( جيڪا سن VoCجوڳي شڪل )
نومبر مھيني جي پنجويھين تاريخ تي صحت جي 
عالمي اداري طرفان پڌري ڪئي وئي، اھا شڪل 
ڏکڻ آفريڪا جي سائنسدانن پاران پڌري ڪئي 

 وئي ھئي. 

وائرس جي مختلف شڪلين کي يوناني الفابيٽ 
جي اکرن سان نسبتي نالا ڏيڻ جو روايت قائم 

( greec) يونانيرکندي ھن نئين شڪل کي 
جو نالو  (O) الفابيٽ جي پندرھين اکر اوميڪران

ڏنو ويو آھي. ھن وقت تائين اھو نئين شڪل 
 ۱۹۴وارو اوميڪران وائرس گڏيل قومن جي 

 ملڪن ۾ ڏٺو ويو آھي.  ۳۸رڪن ملڪن مان 

صحت جي عالمي اداري جي پڌرائيءَ مطابق 
وائرس جي نئين شڪل جو ورتاءُ ڪھڙو ھوندو 

ہ چئي نٿو سگهجي. سڄي تنھن باري ۾ ڪجه
دنيا ۾ جتي جتي نئين اوميڪران شڪل واري 

قسم کان متاثر مريض ملن ٿا، اتي ان جي ورتاءَ 
جو سائنسي بنيادن تي جائزو ورتو پيو وڃي.  
ايندڙ مھيني، ٻن ۾ صورتحال واضح ٿيڻ شروع 
ٿيندي ۽ ھن نئين ڳڻتي جوڳي شڪل جي وائرس 

 بابت وسوخ سان ڪجهہ چئي سگهبو. 

ھي صورتحال ۾ جڏھن ھوند وارن ملڪن ڏکڻ ان
آفريڪي ملڪن تي سفري پابنديون لاڳو ڪيون 
تہ سوال اھو پيدا ٿيو تہ ڪٿي اھو ڏکڻ آفريڪي 
ملڪن کي سچ وقت تي پڌرو ڪرڻ جي سزا تہ 

 ڪونھي. 

انھي صورتحال ۾ جيڪڏھن انھن خدشن تي 
ھڪ نظر وجهئون جن جي بنياد تي انھن ملڪن 

پابنديون لاڳو ڪيون،  ڏکڻ آفريڪا تي سفري
پنھنجي ملڪن ۾ ويڪسين جي اضافي خوراڪ 
جو اعلان ڪيو، جيئن پاڪستان پڻ اھڙو 
بندوبست ڪيو آھي ۽ مون بہ ڪي ٻہ ڏينھن اڳ 
ويڪسين جو ٽيون ٽڪو لڳرايو آھي ۽ ملڪن 
۾ سماجي بندوبست جھڙوڪر ماسڪ، پيھہ کان 
پاسو، چرپرتي نظر رکڻ، ڪاروبار وغيرہ تي 

ن لاڳو ڪيون تہ ان جي پٺيان لڪل نيون بندشو
اھا معلومات آھي جيڪا انھي وائرس جي اڳين 
ڳڻتي جھڙي شڪلين جھڙوڪر بيٽا ۽ ڊيلٽا ۾ 
رونما ٿيل تبديلين ۽ انھن جي ورتاءَ مان ميسر 

 آھي. 

ھاڻي جيڪڏھن اوميڪران ۾ ڏٺل تبديليون 
ڏسئون تہ وائرس جي ھن قسم ۾ جيڪي 

ي ٽيھہ عدد تبديليون ڏٺيون ويون آھن اھي ڪ
 ,70del, T95I–69 آھن. جن مان ڪي نو عدد نالي

K417N, T478K, N501Y, N655Y, N679K, 
G142D/143–145del and P681H  اھي آھن جيڪي

ساڳي وائرس جي اڳين شڪلين جھڙوڪ الفا، 
بيٽا، گاما ۽ ڊيلٽا ۾ پڻ ڏٺيون ويون ھيون ۽ انھن 
تبديلين جو ورتاءَ اڳ ٽحقيق تحت قلمبند ٿيل 

ھي. انھي صورتحال ۾ ملڪن جا ڪورونا آ
ٽاسڪ فورس تي ڪم ڪہدڙ سائنسدان ۽ پبلڪ 
ھيلٿ اسپيشلسٽ پنھنجي پنھنجي ملڪن کي 

 حفاظتي ترڪيبون تجويز ڪري رھيا آھن. 

انھي سڃاڻپ جنھن جو مون ذڪر ڪيو آھي 
انھن تبديلين وارا پھريان وائرس ملڪن اندر 

ت، بيماريءَ جي تڪڙي ڦھلاءَ، علامتن جي شد
اسپتال داخل ٿيڻ جي وڌيل تعداد، وري وري 
بيمار ڪرڻ ۽ فوتگين ۾ اضافي وارين معلوم 

 خاصيتن کان خائف آھن. 

ين تبديل (۹) جيتوڻيڪ اھي تہ صرف انھن نون
جا انديشا آھن جڏھن تہ ھن اوميڪران قسم جي 

عدد تبديليون ڏٺيون ويون  (۳۰) وائرس ۾ ٽيھہ
اڳتي ھلي خبر آھن جن جو ڪھڙو اثر ٿيندو، اھو 

پوندي جيئن جيئن تحقيق اڳتي وڌندي ۽ 
 سائنسدان مقالا لکندا. 

ي پ مختلف سٺي خبر اھا آھي تہ ھن وقت ميسر
( ھن نئين شڪل PCR Testسي آر تشخيص )
. انھي تشخيصي عمل ۾ آھنڳولھڻ لاءِ ڪارگر 

ھڪ خاص نشاني جنھن سان اوميڪران جلدي 
مطلب  S-gene target failureسڃاپي ٿو اھا آھي 

جيڪڏھن تشخيصي عمل دوران ايس ـ جين 

ٽارگيٽ منفي اچي تہ ان مريض جي بيماريءَ جو 
 وائرس آھي.  ۲سبب اوميڪران سارس ڪوو ـ 

جي  ۱۹( جو ڪووڊ ـ VoCھن ڳڻتي جوڳي قسم )
علامتن تي ڪھڙو اثر ٿيندو اھو اڃا واضح 
ڪونھي. وائرس جي ھن نئين قسم خلاف ميسر 

ثر ھونديون، اھو بہ اڃا ويڪسين ڪيتريون مو
واضح ڪونھي. ڏٺو وڃي تہ ٿلھي ليکي ميسر 
ويڪسين اڳين قسمن کان بچاءُ مھيا ڪرڻ ۾ 

 ڪنھن حد تائين ڪامياب رھيون آھن. 

انھن سڀني خدشن کي سامھون رکندي وچ وارو 
رستو جنھن سان ڪنھن وڏي ھانڃي کان بچي 

 سگهجي ٿو اھو آھي: 

  .جلدي ويڪسين مڪمل ڪرائڻ 
  ملڪ ۾ ميسر پنجاھہ سالن کان وڏي ڄمار

وارن فردن، صحت ڪارڪنن ۽ متعدي 
بيمارين ۾ مبتلا فردن لاءِ شروع ڪيل 
اضافي خوراڪ جي سھولت جو وقتائتو 

 استعمال ڪرڻ. 

  .بازر ۾ ھڪٻئي کان وٿيرڪو رھڻ 
  .پيھہ وارن ھنڌن کان پاسو ڪرڻ 
  .ھروڀرو سفر نہ ڪرڻ 
  .ھٿن کي صابڻ سان صاف ڪرڻ 
  .ماسڪ جو استعمال ڪرڻ 
  طبيعت خراب محسوس ٿئي تہ پنھنجي

 معالج سان تڪڙي صلاح مصلحت ڪرڻ. 
  .سير سپاٽي کان پاسو ڪرڻ 
  .اجايو ھوٽلن تي نہ ويھڻ 
  بي سبب شھرن کان ڳوٺن ڏي سفر ڪرڻ

 کان پرھيز ڪرڻ. 
  عمر رسيدہ والدين ۽ مٽن مائٽن سان ملاقات

 مھل ماسڪ جو استعمال ڪرڻ. 
 ٽيوشن تي نہ موڪلڻ. ٻارن کي 

 ناٽ آر ـ ٻڙي يا

 بيمارين جي R0 (ɑːˈnɔːt,ɑːˈzɪərəʊ) آر ٻڙي
جو ھڪ اسم آھي.  epidemiologyڦھلاءَ واري علم 

اھو انگ جيڪو ڪنھن ھڪ فرد جنھن مطابق 
مان ٻين ڏانھن اھڙي آباديءَ ۾  بيماري ڦھلجڻ 
جو سراسري تعداد ظاھر ڪري جنھن ۾ اھا 

 وجود نہ ھجي. بيماري اڳي کان م
صحت جي عالمي اداري پاران ان جو معتدل 

جي وچ وارو ڄاڻايو ويو آھي.  ۲.۵۽  ۱.۴ڪاٿو 
کان گهٽ آھي تہ  ۱.۴ان جو مطلب جيڪڏھن 

ئي شڪل اختيار نہ ڪئي آھي وبااري بيمانھي 
کان مٿي آھي تہ ان جو مطلب  ۲.۵۽ جيڪڏھن 

قي ۾ وبائي شڪل اختيار ئبيماري انھي علا
 آھي.ڪري چڪي 

 ويڪسينيشن ۱۹ڪووڊ ـ 
ويڪسين جي اضافي  ۱۹پاڪستان ڪووڊ ـ 

خوراڪ جو اعلان ڪيو آھي. اعلان موجب ٽن 
مختلف سماجي پرتن کي اھا سھولت ميسر 

 ھوندي. 

 فرد۔ پنجاھہ سالن کان وڏي ڄمار جا  ۱

 ۔ صحت ڪارڪن ۲

متعدي بيمارين ۾ مبتلا اميونو ڪامپرونائيز ۔  ۳
ڪنھن عضوي جي  فرد، اھي فرد جن کي

پيوندڪاري ٿيل آھي، جيڪي ايڊز جو علاج 
کائن پيا، جيڪي ڪنھن ڪينسر جي علاج ھيٺ 

 آھن.

جي  ۱۹ڪووڊ ـ اضافي خوراڪ حاصل ڪرڻ لاءِ 
ڊوز گهٽ ۾ گهٽ  ٻہ عدد جاويڪسين ڪنھن بہ 

 مھينا اڳ لڳل ھجڻ لازمي آھي. (۶) ڇھہ

سنڌ جي صحت کاتي بہ انھي سھولت جو 
. چونڊ بالغن جي بندوبست ڪيو آھي

ويڪسينيشن مرڪزن تي اھا سھولت دستياب 
 ويڪسين جون ۱۹ڪووڊ ـ  آھي. توھان جتان

پھريون ٻہ خوراڪون حاصل ڪيون ھيون، ان 
 ساڳئين مرڪز تان وڌيڪ  معلوم ڪريو. 

ويڪسينيشن سينٽر تي جيڪا بہ ويڪسين 
انوقت دستياب ھجي ۽ ھو توھان کي تجويز ڪن 

و. سڀني ويڪسين جي اھا ويڪسين ضرور لڳراي
 ڪارڪردگي لڳ ڀڳ ھڪ جھڙي آھي. 

پنھنجي اضافي خوراڪ جو نئون ويڪسينيشن 
ڪارڊ ضرور حاصل ڪجو ۽ ان ۾ مڪمل اندراج 

 بہ ڏسي پڪ ڪري وٺجو. 

 قومي تي پنھنجو 1166ويڪسين لڳرائڻ کانپوءِ 
شناختي ڪارڊ نمبر ايس ايم ايس ڪري پنھنجي 
ويڪسين جي تصديق بہ ڪريو. جيڪڏھن ڪنھن 
سبب توھان جي 'اضافي خوراڪ'. درج نہ ھجي تہ 

و. ي آگاھہ ڪريکويڪسينيشن سينٽر جي عملي 
جيئن اھي توھان جو اندراج ڪري سگهن. 

ڇو تہ ي ضرورت ڪونھي. جھروڀرو اتاولو ٿيڻ 

مزور ڪنيڪشن ڪڏھن ڪڏھن انٽرنيٽ جي ڪ
سبب داخل ڪيل معلومات 'نادرا' جي ويب سائيٽ 
تي داخلا کان رھجي ويندي آھي جيڪا توھان 

 جي اطلاع تي درست ٿي ويندي.

جي ويڪسين بنيادي طور  ۱۹ياد رھي تہ ڪووڊ ـ 
بيماريءَ جي شدت، اسپتال ۾ داخل ٿيڻ ۽ ڪووڊ 

سبب فوتگيءَ جي بچاءَ لاءِ اھم آھي.  ۱۹ـ 
سبب ويڪسين ٿيل فرد کي جيڪڏھن ڪنھن 

بيماري ٿي بہ پئي تہ اھا ڪنھن عام نزلي، زڪام 
 دي. وينجيان گذري 

عالمي وبا جو  جي ۱۹ ـ ڊووڪ
ڪارڻ ڪورونا خاندان جو 
 ۲ستون ڀاتي سارس ـ ڪوو ـ

جيڪو ھڪ بيٽا وائرس آھي، 
اھو جيئڻ جا جتن ڪندي بيٽا 

 ٿي رانڪاومي۽ ھاڻي  مان ڊيلٽا
 ويو آھي.

 اسان اتي جو اتي.
 س ھي ٽنگون ٽي.

 باقي وڌيڪ پاڻ سياڻا آھيو.

